
    መበል 34 ዓመት ቁ. 31                           ሰንበት 6 ጥቅምቲ 2024                        ገጻት 8 ዋጋ 2.00 ናቕፋ 

ገጽ  5ገጽ  5ገጽ 4ገጽ 4ገጽ  3ገጽ  3ገጽ  2ገጽ  2 ገጽ 7ገጽ 7

ተጽዕኖታት ክሊማዊ ለውጢ ኣብ ተጽዕኖታት ክሊማዊ ለውጢ ኣብ 
ባሕራዊ ኣከባቢባሕራዊ ኣከባቢ

ከምዚ’ውን ኣሎከምዚ’ውን ኣሎ ንድሕሪት ዝጐትቱ ባህርያትንድሕሪት ዝጐትቱ ባህርያት

ኣዛዚ ፖሊስ ዞባ ደቡብ፡ ኣብ ዓረዛን ሰገነይትን ሰሚናራት የካዪድኣዛዚ ፖሊስ ዞባ ደቡብ ኮሎኔል 
ዘሚካኤል ተኽልያ፡ ኣብ ንኡሳን ዞባታት 
ዓረዛን ሰገነይትን፡ ንነበርትን ኣብ’ቲ ከባቢ 
ዝርከቡ ኣባላት ሓይልታት ምክልኻልን፡ 
ኣብ ምኽባር ሕግን ምክልኻል ገበናትን 
ዘተኰረ ሰሚናራት ኣካዪዱ።
ብ24 መስከረም ኣብ ማይ-ድማ፣ 

ብ1 ጥቅምቲ ድማ ኣብ ሰገነይቲ ኣብ 
ዝተኻየደ ሰሚናራት፡ ኮሌኔል ዘሚካኤል፡ 
ሓሓሊፉ ብመንእሰያት ዝርአ ገበናትን 
በደላትን ንምግታእ፡ ተራ ወለዲ፡ 
መራሕቲ ሃይማኖትን ዓርከ-መዘናን 
ክዓዝዝ ኣዘኻኺሩ።
ኣብ ቀዳማይ መንፈቕ ናይ 2024 

ብደረጃ ዞባ ደቡብ ከምኡ’ውን 
ብደረጃ’ቲ ን/ዞባታት ናይ ዝተፈጸመ 
በደላት፡ ገበናትን ጥሕሰት ሕጊ ትራፊክን 
ሳዕቤናቱን ብዝርዝር ድሕሪ ምቕራብ 
ድማ፡ ንምምካቶም ኣብ ዝካየድ ጻዕሪ፡ 

ኣካላት መንግስቲ ኣብ ምብራኽ 
ንቕሓት ዓቲቦም ክሰርሑ ጸዊዑ።
ካብ ኣዘዝቲ ኣሃዱታት ሓይልታት 

ምክልኻል ሌተናል ኮሎኔል ተኪኤ 
ገብራይን ኣመሓዳሪ ን/ዞባ ሰገነይቲ 
ኣቶ ዓብደልቓድር ሓጅን በብወገኖም፡ 
ምውሓስ ጸጥታ ኣከባቢ ኰነ ምሕላው 
ሂወትን ንብረትን ንፖሊስ ጥራይ ዝግደፍ 
ዕማም ስለዘይኰነ፡ ኩሉ ኣካል ሕብረተሰብ 
ቀዳምነት ሂቡ ክዋሳኣሉ ተላብዮም።
ተሳተፍቲ ብግደኦም፡ ተደጋጋሚ ገበናት 

ንዝፍጽሙ ዝብየን መቕጻዕቲ ክተርር፣ 
ምስ መሬት ዝተኣሳሰር ግርጭታት 
ንምፍታሕ፡ ትግባረ ኣዋጅ መሬት 
ብምሉእነት ክፍጸም፣ ከምኡ’ውን ወለዲ 
ንደቆም ብእሩም ስነ-ምግባር ንምኹስኳስ 
ብዕቱብነት ክሰርሑ ዝብልን ካልእን 
ርእይቶታት ኣቕሪቦም።

ደቀምሓረ - ብሞያ ዝሰልጠና ደቂኣንስትዮ ተመሪቐን
ኣብ ከተማ ደቀምሓረ፡ ብምትሕብባር 

ማሕበር ብድሆን ማሕበር ‘ስዊስ’ 
ንምሕጋዝ ኤርትራ (Suke)ን ንትሽዓተ 
ኣዋርሕ ብሞያ ጥልፊን ማእለማን 
ዝሰልጠና 11 ኣለይቲ ስድራ ደቂኣንስትዮ 
ተመሪቐን። 

እቲ ካብ ባሕቲ ለካቲት ክሳብ 2 ጥቅምቲ 
2024 ዝቐጸለ መደብ፡ ናይ ሓደ ወርሒ 
ሞያ ጥልፊ፣ ናይ 8 ኣዋርሕ ድማ ሞያ 
ማእለማ ዘጠቓለለ’ዩ ነይሩ።
ኣብ’ቲ ስነ-ስርዓት ቃል ዘስመዐ ሓላፊ 

ማሕበር ብድሆ ኤርትራ ኣቶ ዳኒኤል 

ኣስፍሃ፡ ዕላማ’ቲ ስልጠና፡ እተን ደቂኣንስትዮ 
ሞያ ቀሲመን ምንጪ ቁጠባዊ ኣታዊ 
ንኸውሕሳ ምዃኑ ብምጥቃስ፡ ንማሕበር 
‘ሱከ’ ስለ’ቲ ዝገበሮ ኣበርክቶ ኣመስጊኑ።
ወኪል ማሕበር ‘ሱከ’ ሚስተር ዚመር 

ማርቲን ብወገኑ፡ እተን ደቂኣንስትዮ ሞያ 

ቀሲመን ክርእየን ባህታ ከምዝፈጠረሉ 
ብምሕባር፡ ሰናይ ናይ ስራሕ ግዜ 
ተመንዩለን።
ኣመሓዳሪ ንኡስ ዞባ ደቀምሓረ ኣቶ የማነ 

ኣበራ ድማ፡ ንሰልጠንቲ ዮሃናኡ ብምግላጽ፡ 
ምምሕዳር ንኡስ ዞባ ከምዝተሓባበረን 

ኣረጋጊጹ።
ኣብ መወዳእታ፡ ብሰልጠንቲ ዝፈረየ 

ስርሓት ማእለማን ጥልፍን ንምርኢት 
ክቐርብ ከሎ፣ ንኣባላት ማሕበር ‘ሱከ’ 
ህያብ፣ ንሰልጠንቲ ድማ ምሉእ መሳርሒ 
ምስ ንሰለስተ ወርሒ ዘካይደን ፈትሊ 
ተዋሂቡ።

ሚኒስትሪ ሕርሻ፡ ንድሕነት መግቢ ዝዓለመ ሃገራዊ ዓውደ-ዘተ ወዲቡሚኒስትሪ ሕርሻ ዝወደቦ፡ ሓረስቶትን 
ኣመስራሕቲ ትካላትን ኣብ ድሕነት 
መግቢ ዘለዎም ኣፍልጦ ንምዕባይ 
ዝሕግዝ ሃገራዊ ዓውደ-ዘተ፡ “ድሕነት 
መግቢ ናይ ኩሉ ሓላፍነት’ዩ’’ ብዝብል 
ቴማ፡ ብ3ን 4ን ጥቅምቲ ኣብ ኣስመራ 
ተቓኒዑ።
ኣብ ሚኒስትሪ ሕርሻ ዋና ዳይረክተር 

ክፍሊ ኣገልግሎት ሕጋጋትን ቍጽጽርን 
ኣቶ ተኽለኣብ ምስግና ኣብ ዘስመዖ 
መኽፈቲ ቃል፡ መግቢ ብቐጥታ ምስ 
ህይወት ዝተተሓሓዘ ብምዃኑ፡ ካብ 
ኣፍረይቲ ክሳብ ተጠቐምቲ ኣብ ዘሎ 
መስርሕ፡ ድሕነቱን ጽሬቱን ዝተረጋገጸ 
ክኸውን ከምዝግባእ ሓቢሩ። 
ምሕላው ድሕነት መግቢ ሓላፍነት ኩሉ 

ዜጋ ከምዝዀነ ጠቒሱ ድማ፡ ሚኒስትሪ 
ሕርሻ ዝሓንጸጾ መርሓ-ጐደና ‘ውሑስን 
መኣዛውን መግቢ፡ ንዅሉ ኣብ ኵሉ!” 
ኣብ ግብሪ ንምትርጓም፡ ኣፍረይትን 
መስራሕቲ መግብን ኣፍልጦኦም ከዕዝዙ 
ተላብዩ።
ኣብ’ቲ ካብ ምፍራይ ክሳብ ምምጋብ 

ዝኸይድ መስርሕ ስርዓተ-መግቢ፡ እቲ 
ዘድሊ ንጽህና ምስ ዘይዝውተር ብከላ 
ክኽሰት ስለዝኽእል፡ መግቢ ዘመስርሓ 
ትካላት ኣብ’ዚ መዳይ’ዚ ዕቱብ ጥንቃቐ 
ክገብራ፣ ሕርሻዊ ንጥፈታት ዝካየደሉ 

ከባቢ ካብ ብከላ ንጹህ ክኸውን፣ ኣብ 
ምምስራሕ መግቢ ዝነጥፉ ሰራሕተኛታት 
ድማ ናይ ጥዕና መረጋገጺ ወረቐት 
ክህልዎም ከምዝግባእ’ውን ተሓቢሩ። 
ብዘይካ’ዚ፡ ኣብ ድሕነት መግቢ ካብ 

ብከላ፣ ቅኑዕ ኣገባብ ንጥፈታት ሕርሻን 
ምምስራሕ መግቢን፣ ከምኡ’ውን ኣብ 
ድሕነት መግቢ እንስሳን ምዕቃብ መግብን 
ዘተኰረ ወረቓቕቲ ብሰብ ሞያ ቀሪቡ። 
ኣብ መወዳእታ ተሳተፍቲ፡ ዝተሓንጸጸ 

መደባት ስራሕ ንምዕዋት፡ ሓረስቶት ምስ 
ዘሎዎም ጽበት ቦታ መኸዘኒ ፍርያት 
ክዳለወሎም፣ ጸገማት መጓዓዝያ ፍታሕ 
ክናደየሉ፣ ናብ ሩባታት ዝድርበ ጐሓፍ 
ማይ ስለዝብክል መግትኢ ክግበረሉ፣ 
ከምኡ’ውን ፈቖዶኡ ዝሽየጥ ዘይሕጋዊ 
ጸረ-ባልዕ መድሃኒታት ደው ንምባል 
ስጒምቲ ክውሰድ ዝብል ለበዋታት 
ኣሕሊፎም። 
ኣብ’ቲ ዓውደ-ዘተ፡ ካብ መላእ ሃገር 

ዝተዋጽኡ ወከልቲ ሓረስቶት፡ ትካላት 
ምምስራሕ መግቢ፡ ኣብነታውያን 
ሓረስቶት፡ ኣባላት ዞባዊ ቍጽጽር ሕርሻን 
ካልኦት ዕዱማትን ተሳቲፎም።

ገልዓሎ - ጽጉማት ስድራቤታት ብጥሪት ተጣዪሰን
ጨንፈር ሚኒስትሪ ዕዮን ማሕበራዊ 

ድሕነትን ዞባ ሰሜናዊ ቀይሕ ባሕሪ፡ ኣብ 
ንኡስ ዞባ ገልዓሎ ን40 ጽጉማት ስድራቤታት፡ 
ብዋጋ 400 ሽሕ ናቕፋ ጥሪት ኣጣዪሱ።

ብመሰረት’ቲ መደብ፡ ነፍሲ-ወከፍ ስድራ 
ከከም ዝመረጸቶ ብኣግማል ወይ ብጤለ-
በጊዕ ከምእተጣየሰት፡ ወኪል ኣገልግሎት ዜና 
ሓቢሩ።

ሓላፊ ቤት-ጽሕፈት ዕዮን ማሕበራዊ 
ድሕነትን ኣብ’ቲ ንኡስ ዞባ መንእሰይ 
መሓመድ ዓብዱ ኣብ ዝሃቦ ሓበሬታ፡ እቲ 
ዕላማ ማሕበረ-ቁጠባዊ ህይወት ዜጋታት 

ምምሕያሽ ከምዝዀነ ብምጥቃስ፡ ብሰንኪ 
ጸገም መነባብሮ ካብ መኣዲ ትምህርቲ 
ንዝበኹሩ ንምምላስ’ውን ይስራሕ ከምዘሎ 
ገሊጹ።

ጆሴፍ ጆሴፍ 
ሄንሪሄንሪ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ንሰባት በቲ ክዀኑ ዝብህግዎ እናሓሰብካ ቅረቦም፣ ናብቲ 

በጺሐሞ ዘይፈልጡ ናይ ምግባር ዓቕሞም ንኽበጽሑ ኸኣ 

ሓግዞም።” 
                        - Goethe

ጆሴፍ ሄንሪጆሴፍ ሄንሪ
ብሓንቲ መጽሓፍ ህይወቱ ዝተለወጠ ስነ-ፍልጠተኛ

ሌላ
ምስ ስነ-ፍልጠተኛታትን መሃዝትን 

ምስ ስነ-ፍልጠተኛታትን መሃዝትን 

ብሓጺሩ
ጆሴፍ ሄንሪ ናይቲ ብ1830ታት 

ኣብ ዝነበረ ዝተማሓየሸ ፍልጠት 
“ኤለክትሮማግኔቲክ” ከም ቅድመ-
ግንባር እዩ ዝፍለጥ። ኣብ ዓለም 
እቲ ዝዓበየ ኤለክትሮማግኔት 
ዝሰርሐን ግብራዊ መንቋሕቋሕታ 
ናይቲ ፍልጠት ዝኸፈተን ድማ’ዩ። 
ንናይ ኤለክትሮማግኔትዚም 
ግብራዊ ኣፍደገ ዝኸፈተ ጆሴፍ 
ሄንሪ፡ ነቲ ሳሙኤል ሞርስ 
ዝሰርሖ ተለግራፍ ጥጡሕ መገዲ 
ዝኸፈተሉ’ዩ። መሰረታዊ መዐቀኒ 
ኣሃዱ “ኢንዳክታንስ” ብስም 
ሄንሪ ተሰይሙ። ኣብ ኣሜሪካ ኣብ 
ካልኣይ መፋርቕ ናይ 1800ታት 
እቲ ዝበለጸ ዝተፈለጠ ስነ-ፍልጠተኛ 
ነበረ።

ጆሴፍ ሄንሪ ብ17 ታሕሳስ 1797 
ኣብ ኣልባኒ - ኒውዮርክ - ተወልደ። 
ንወለዱ እቲ እንኮ ውሉዶም ነበረ። 
ክልተኦም ወለዱ፡ ብ1775 ካብ 
ስኮትላድ ናብ ኣሜሪካ ዝተሰዱ 
ነበሩ። ኣቦ ጆሴፍ፡ ሄንሪ፡ ርሂጸ-
በላዕ ኰይኑ፡ ምስ ድኹም ጥዕናኡ 
ብምጅላብ ናብራኡ ክመርሕ ነበረ። 
ጆሴፍ ወዲ ሸውዓተ ዓመት ምስ 
ኰነ ምስ ኣኮኡ ንኽቕመጥ ናብ 
ጋልወይ ገዓዘ። ጋልወይ ስድራኡ 
ካብ ዝነበሩዎ ቦታ 52 ኪሎሜትሮ 
ርሒቑ ነበረ። ኣልባናኒ ዝገደፋ 
ኣደኡ ኸኣ ነቲ ጥዕና ዘይነበሮ 
ኣቦኡ ከተሕዊ ትጽዕር ነበረት። 
ሄንሪ ክሓዊ ኣይከኣለን፣ ጆሴፍ 
ወዲ ትሽዓተ ዓመት እንከሎ 
ዓረፈ። ጆሴፍ ከኣ ነቲ ናይ 
ጋልወይ ትምህርቲ ክጥዕሞ ስለ 
ዘይከኣለ ኣብ መበል ዓሰርተ ሰለስተ 
ዕድመኡ ናብ ኣደኡ ተመልሰ። 

ህይወት ኣልባኒ ድኽነት ዝነበሮ’ዩ፣ 
ስለዝዀነ ምስ ሓደ ሰራሒ ሰዓት 
ሓጓዳይ ተቘጺሩ ይሰርሕ ነበረ። 
ግን እቲ ሓጓዳይ’ውን ነቲ ስራሕ 
ስለ ዘቋረጾ፡ ንጆሴፍ ሄንሪ ተወሳኺ 
ተጽዕኖ ኰኖ። በዚ ዝተገደዱ ስድራ 
ጆሴፍ ሄንሪ፡ ኣደኡ ኣብ ገዛኣ 
ዝቕለቡን ነቲ ቀለብ ዝቕርቡን 
ሰብ ክትቅበል እንከላ፡ ንሱ ኸኣ 
ኣብ ሓደ እንዳ ትያትር ስራሕ 
ጀመረ። “ሓደ መዓልቲ ሓደ ዓቢ 
ተዋሳኣይ ክኸውን’የ፡” ዝብል 
ተስፋ ሒዙ’ውን ተበገሰ።

 ሓደ መዓልቲ ሓደ ካብቶም 
ኣብቲ ገዛ ዝመጽኡ ዝነበሩ፡ 
“Lectures on Experimental 
Philosophy, Astronomy and 
Chemistry, Intended Chiefly 
for the Use of Young 
People፡” ዘርእስታ ንፍልስፍና፡ 
ስነ-ፈለክን ኬምስትሪን እትሓቍፍ 
መጽሓፍ ሃቦ። ጆሴፍ ምሉእ 
ብምሉእ በዛ መጽሓፍ ተመሰጠ። 
እዛ መጽሓፍ እዚኣ ኸኣ ንህይወት 
ጆሴፍ ዝቐየረት ነበረት። ጆሴፍ 

ዳእላ ተመሃሮ

Teacher: Give 
me an example 
for past tense 
Akshay.
Akshay: Madam I was 
absent yesterday.
Teacher: I am glad you 
understood the lesson 
Akshay.

***
ሜሪ ማና

ባዕሉ ኣብ ገበር ኣብ ዝጸሓፎ፡ “እዛ 
መጽሓፍ ኣብ ህይወተይ ዓቢ ጽልዋ 
ገይራ’ያ። ኣብ መበል ዓሰርተ-
ሽዱሽተ ዓመተይ ብሃንደበት’ያ 
ዝመጽአትኒ። እታ ንመጀመርታ 
ግዜ ብኣድህቦ ዘንበብኩዋ መጽሓፍ 
ድማ ነበረት። ንሓሳባትን ሓጐስን 
ኣዒንተይ ብምኽፋት፡ ኣቐዲመ 
ዘይስተውዕለሎም ዝነበርኩ 
ብልዑል ተገዳስነት ከም ዝጥምቶም 
ገይራትኒ፣ ንተፈጥሮ ከጽንዕ’ውን 
መሪሓትኒ። ህይወተይ ኣብ 
ፍልጠት ንምድላብ ክውፍያ ከም 
ዘለኒ ኣርእያትኒ፡” ብምባል ጽሒፉላ 
ኣሎ።

 ጆሴፍ ሄንሪ ወዲ ዕስራን 
ክልተን ምስ ኰነ ህይወቱ ሰሪሑ 
ክመርሕ ኣብ ዝጀመረሉ፡ ኣብታ 
ዝዓበየላ ዓዲ ከም መምህር ኰይኑ’ዩ 
ዝተቘጽረ። ኣብ ኣልባኒ ኣካዳሚ 
ዝተባህለ ቤት ትምህርቲ ኸኣ ናጻ 
ናይ ትምህርቲ ዕድል ስለ ዝተዋህቦ 
እናተማህረ ክምህረሉ ዝኽእል 
ጽቡቕ ኣጋጣሚ ረኸበ። ኣብ 
ኣልባኒ ኣካዳሚ ኸኣ “እቲ በሊሕ 
ተመሃራይ” ብዝብል ቅጽል ክጽዋዕ 
ግዜ ኣይወሰደን። ድሕሪ ሰለስተ 
ዓመት ብዓውድታት ስነ-ቍጽሪ፡ 
ስነ-ቀመምን ፊዚክስን ክምረቕ 
ከኣለ። እቲ ብናይ ኣቦሓጎታቱ ስም 
ዝጽዋዕ ሄንሪ፡ ካብ ህጻንነቱ ዓለም 
ብኸርፋሕ ገጻ’ያ ዝተቐበለቶ፣ 
እንተዀነ ነዚ ምኽንያት ብምግባር 
ካብ ዕላማኡ ሰተት ኣይበለን። 
እናሰርሐ እናተማህረ ንስለስተ 
ዓበይቲ ዓውድታት ስነ-ፍልጠት 
ብምጽናዕ፡ ካብ መምህርን 
ተመሃራይን ተናጊፉ፡ ተሓጋጋዚ 
ክኢላ ቤት-ምርምር ብምዃን 
ክሰርሕ ከኣለ። በዚ’ውን ደው 
ኣይበለን፣ ኣብ ኣልባኒ ኣካዳሚ 
ዝጀመሮ ስራሕ ቤት ምርምር ገዲፉ 
ከም ተሓጋጋዚ መሃንድስ ስነ-ህንጻ 

ብምዃን ክሰርሕ ጀመረ። ድሕሪ 
ናይ ክልተ ዓመት ናይ ምህንድስና 
ተመኵሮ ድማ ናብታ ዘዕበየቶ 
ኣካዳሚ ብምምላስ፡ መጀመርታ 
ከም ተሓጋጋዚ መምህር፡ ጸኒሑ 
ኸኣ ብስነ-ቍጽርን ተፈጥሮኣዊ 
ፍልስፍናን ፕሮፌሰር ብምዃን 
ዓቕሙን ደረጃኡን ኣዕበየ። ካብዚ 
እዋን፡ ወዲ 29 ዓመት፡ ጀሚሩ’ዩ 
ኸኣ ንስነ-ፍልጠታዊ ምርምራት 
ኢዱ ዝሰብሰበ። 

ሄንሪ ኣብ ተፈጥሮኣዎ ናይ 
መሬት ማግኔታዊ ብልሓት ኣዝዩ 
ይግደስ ነበረ። በዚ ኸኣ ኣብ 
ፈለማ ስነ-ፍልጠታዊ ምርምሩ 
በቲ ኣዝዩ መሲጡዎ ዝነበረ 
ኤለክትሪክሲቲን ማግኔትዝምን 
እዩ ዝጀመሮ። ኣብዚ ኣቐዲሙ 
ዝተዓመ ምርምራት ኣለክሳንድሮ 
ቮልታ፡ ሃንስ ክርስቲያን ኦርስተድን 
ዊልያም ስቲርጅዮንን ጽቡቕ 
ባይታ ተጠቕሙ ምርምሩ ጀመረ። 
ኣለክሳንድሮ ቦልታ ብ1800 ባተሪ 
ዝመሃዘ ኰይኑ፡ ዘይቀያየር ዋሕዚ 
ኤለክትሪክ ብስሩዕ ክርከብ ዘኽኣለ 
እዩ። ሃንስ ክርስቲያን ኦርስተድ 
ድማ ዋሕዚ ኤለክትሪክ ብገመድ 
ክሓልፍ እንከሎ ኣብ ዙርያ እቲ 
ገመድ ማግኔታዊ ክሊ ከም ዝፈጥር 
ዝፈለጠ፣ በዚ ፍልጠት’ዚ ኸኣ 
ንመስርሕ “ኤለክትሮማግኔትዝም” 
መጀመርታ ዝገለጸ ስነ-
ፍልጠተኛ’ዩ።  ዊልያም ስቲርጅዮ 
ከኣ ናይ መጀመርታ ኤለክትሮ-
ማግኔት ዝሰርሐ እንግሊዛዊ ስነ-
ፍልጠተኛ እዩ።

ካብዞም ስነ-ፍልጠታዊ ምርማራት 
ብምብጋስ ናቱ ሓያል ኤለክትሮ-
ማግኔት ሰርሐ። ነዛ ኤለክትሮማግኔት 
ክሰርሕ እንከሎ፡ ክልተ ኣብ ሓሳቡ 
ዝመጽኡዎ ሕቶታት ንምምላስ 
ነበረ፣ በዚ ኤለክትሮማግኔታዊ 
ሓይሊ ተጠቒምካ ኣዝዩ ዓቢ ርዘነት 
ዘሎዎ ነገር ከተልዕልል ይክኣልዶ? 
ሓያል ኤለክትሮማግኔት ንምስራሕከ 
ጽልዋ ተጻራርነት (resistance) 
ብኸመይ ክብዳህ ይኽእል? ዝብሉ 
ነበሩ። ሄንሪ ነዛ ቀዳመይቲ ሕቶ 
ንምምላስ ነቲ ኣብ ብረታዊ ጥረ-
ነገር ዝጥምጠም ገመድ ምስቲ 
ብረታዊ ዘንጊን ንሓድሕዱን 
ከም ዘይራኸብ ብምግባር መልሱ 
ክረክብ ከኣለ።

ኣብ መባእታዊ ትምህርቲ 
ኤለክትሪክሲቲ ኣብ ንምሃረሉ እዋን፡ 
ገመድ ኤለክትሪክ ክነውሕ እንከሎ 
ተጻርርነት ከም ዝዓቢ ንምሃሮ ኢና። 
እዚ ፍልጠት ኣብዛ ሄንሪ ዘዳልዋ 
ዝነበረ ኤለክትሮማግኔት ሓደ ብድሆ 
ነበረ። ሄንሪ ነዚ ንምፍታሕ እቲ 
ብረታዊ ዘንጊ ተማዓድዩ (parallel) 
ከም ዝቕመጥ ብምግባር ጠምጠሞ። 
እቲ ገመድ’ውን ተቘራሪጹ። ኣብቲ 

ተማዕድዩ ዝተኣስረ ብረታዊ ዘንጊ 
ስለ ዝተጠምጠመ ዝያዳ ዋሕዚ 
ኤለክትሪክ ክረክብ ከኣለ። በዚ 
ኸኣ መጀመርታ 350 ኪ.ግ.፣ 
ጸኒሓ ክሳብ 900 ኪ.ግ. ከተልዕል 
እትኽል ኤለክትሮማግኔት ሰረሐ። 
“ማግኔት ኣልባኒ” ብምባል ድማ 
ሰመዮ።

ሄንሪ ንዝሓየለ ኤለክትሮማግኔት 
እናመርመረ እንከሎ፡ ሓደ ኣዝዩ 
ኣገዳሲ ርኽበት ረኸበ። ብሓደ 
ነዊሕ ገመድ ኤለክትሪክሲቲ 
ክትሰድድ እንተ ዄንካ፡ ልዕል 
ዝበለ ሓይሊ ኤለክትሪክ ዝኽእል 
ባተሪ ከም ዘድልየካ ተገንዘበ። 
በዚ ኸኣ ኤለክትሪክሲቲ ካብቲ 
ዝመሓላለፈሉ ዝነበረ ርሕቀት 
ንላዕሊ ክዝርጋሕ ከም ዝኽእል 
ፈለጠ። ሄንሪ ብ1830 ንተመሃሮኦ 
ኣኪቡ። ሓንቲ ቃጭል። ብ305 
ሜትሮ ዝተዝርግሐ ገመድ 
ብምእሳር፡ ኤለክትሪክሲቲ በቲ 
ገመድ ከም ዝሓልፍ ምስ ገበረ እታ 
ቃጭል ክትድውል ከላ ኣርኣዮም። 
ኣይጸንሐን ብ1.5 ኪሎሜትሮ’ውን 
ደገሞ፣ በዚ ኸኣ ክልተ ዘይተሓስቡ 
ርኽበታት ኣዳለወ፤ ተለግራፍን 
ቃጭል ማዕጾን።

ተመሃሮ ካብዚ ታሪኽ ህይወት 
ፍሉጥ ስነ-ፍልጠተኛን መሃዝን 
ጆሴፍ ሄንሪ እንታይ ክንመሃር 
ንኽእል? ሄንሪ ካብ ህጻንነቱ 
ጀሚሩ ብኸርፋሕ ናብራ’ዩ 
ዝዓበየ። ኣብቲ ትምህርቲ ከም 
ባህታኻ ዘይትረኽበሉ ዘመን፡ 
እናሰርሐ፡ ነብሱ እናኸኣለ ተማህረ። 
ህይወትን ናብራን ዘኽብዱ 
ብዙሕ ምኽንያታት ክጐንፉና 
ይኽእሉ እዮም፣ ካብ ትምህርትን 
ብትምህርቲ እንሃርሞ ሸቶን ግን 
ክዕንቅጹና ኣይክእሉን።

ጆሴፍ ሄንሪ፡ ርእሱ ንምኽኣል 
ኣብ ዝጽዕረሉ ዝነበረ እዋን፡ ብዙሕ 
ስራሕ ፈቲኑ። ኣብ ሓደ እንዳ 
ትያትር እናሰርሐ እንከሎ፡ ሓደ 
መዓልቲ ፍሉጥ ተዋሳኣይ ናይ 
ምዃን ባህጊ ኣዕበየ። ሓደ ካብ ናይ 
ኣደኡ ዓማዊል መጽሓፍ ሃቦ’ሞ 
በታ መጽሓፍ ከኣ ናይ ህይወት 
ጸዋዕታኡ ረኸቦ፣ ዕድመኡ ምሉእ 
ከኣ ተወፈየሉ። ኣብ ንእስነትና 
ክንኮኖ እንድሊ ዘይክንፈልጥ 
ንኽእል ኢና፣ ኣድማስ ግን ኵሉ 
ግዜ ኣመት ይህበና እዩ። ክፉት 
ኣእምሮ ክህልወና፡ ናይ ህይወት 
ግንዛበና ክዓቢ፡ ናይ ምርዳእ ዓቕምና 
ክሕይል ምእንቲ ከነንብብ ኣለና። 
እታ ህይወትና እትልውጥ መጽሓፍ 
ክንረኽባ ንኽእል ኢና። ንእግረ-
መገድና እውን ብዛዕባ ዝምድና 
ኢንዳክታንስ፡ ኤለክትሪክሲቲን 
ማግኔትን ክንፈልጥ ተደሪኽና 
ክንህሉ ተስፋና’ዩ።

ስፖርታዊ ውድድር ክፍልታት ስፖርታዊ ውድድር ክፍልታት 
ሚኒስትሪ ምኽልኻል ቀጺሉሚኒስትሪ ምኽልኻል ቀጺሉ

ዋና ኣሰናዳኢ
 ብርሃነ ምሕረትኣብ

ቦርድ ምስንዳእ

ዮሴፍ ሃይለማርያም
ምሉእብርሃን ሃብተገብርኤል

ተስፋኣለም የማነ

ቍ.ስ 201820 (250) 

ምዝርጋሕ ጋዜጣ 
ቍ.ስ.163471-07588045

ምልክታ 
ቍ.ስ. 125013 - ቍ.ሳ.ጶ. 1284

ለይ-ኣውት
ፍርቱና ኤፍሬም 

ትንሱእ ፍስሃየ

ሳምራዊት ሃብተ

ሱራፌል ተስፋብሩኽ

ንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲንትምህርቲ፡ ምህዞ፡ ርኽበትን ሓፈሻዊ ህይወትን ዝገልጽ ጥቕሲ

ጥቕሲጥቕሲ
እዚ እዚ ሰሙንሰሙን

“ንሰባት በቲ ክዀኑ ዝብህግዎ እናሓሰብካ ቅረቦም፣ ናብቲ 

በጺሐሞ ዘይፈልጡ ናይ ምግባር ዓቕሞም ንኽበጽሑ ኸኣ 

ሓግዞም።” 
                        - Goethe

ጆሴፍ ሄንሪጆሴፍ ሄንሪ
ብሓንቲ መጽሓፍ ህይወቱ ዝተለወጠ ስነ-ፍልጠተኛ

ሌላ
ምስ ስነ-ፍልጠተኛታትን መሃዝትን 

ምስ ስነ-ፍልጠተኛታትን መሃዝትን 

ብሓጺሩ
ጆሴፍ ሄንሪ ናይቲ ብ1830ታት 

ኣብ ዝነበረ ዝተማሓየሸ ፍልጠት 
“ኤለክትሮማግኔቲክ” ከም ቅድመ-
ግንባር እዩ ዝፍለጥ። ኣብ ዓለም 
እቲ ዝዓበየ ኤለክትሮማግኔት 
ዝሰርሐን ግብራዊ መንቋሕቋሕታ 
ናይቲ ፍልጠት ዝኸፈተን ድማ’ዩ። 
ንናይ ኤለክትሮማግኔትዚም 
ግብራዊ ኣፍደገ ዝኸፈተ ጆሴፍ 
ሄንሪ፡ ነቲ ሳሙኤል ሞርስ 
ዝሰርሖ ተለግራፍ ጥጡሕ መገዲ 
ዝኸፈተሉ’ዩ። መሰረታዊ መዐቀኒ 
ኣሃዱ “ኢንዳክታንስ” ብስም 
ሄንሪ ተሰይሙ። ኣብ ኣሜሪካ ኣብ 
ካልኣይ መፋርቕ ናይ 1800ታት 
እቲ ዝበለጸ ዝተፈለጠ ስነ-ፍልጠተኛ 
ነበረ።

ጆሴፍ ሄንሪ ብ17 ታሕሳስ 1797 
ኣብ ኣልባኒ - ኒውዮርክ - ተወልደ። 
ንወለዱ እቲ እንኮ ውሉዶም ነበረ። 
ክልተኦም ወለዱ፡ ብ1775 ካብ 
ስኮትላድ ናብ ኣሜሪካ ዝተሰዱ 
ነበሩ። ኣቦ ጆሴፍ፡ ሄንሪ፡ ርሂጸ-
በላዕ ኰይኑ፡ ምስ ድኹም ጥዕናኡ 
ብምጅላብ ናብራኡ ክመርሕ ነበረ። 
ጆሴፍ ወዲ ሸውዓተ ዓመት ምስ 
ኰነ ምስ ኣኮኡ ንኽቕመጥ ናብ 
ጋልወይ ገዓዘ። ጋልወይ ስድራኡ 
ካብ ዝነበሩዎ ቦታ 52 ኪሎሜትሮ 
ርሒቑ ነበረ። ኣልባናኒ ዝገደፋ 
ኣደኡ ኸኣ ነቲ ጥዕና ዘይነበሮ 
ኣቦኡ ከተሕዊ ትጽዕር ነበረት። 
ሄንሪ ክሓዊ ኣይከኣለን፣ ጆሴፍ 
ወዲ ትሽዓተ ዓመት እንከሎ 
ዓረፈ። ጆሴፍ ከኣ ነቲ ናይ 
ጋልወይ ትምህርቲ ክጥዕሞ ስለ 
ዘይከኣለ ኣብ መበል ዓሰርተ ሰለስተ 
ዕድመኡ ናብ ኣደኡ ተመልሰ። 

ህይወት ኣልባኒ ድኽነት ዝነበሮ’ዩ፣ 
ስለዝዀነ ምስ ሓደ ሰራሒ ሰዓት 
ሓጓዳይ ተቘጺሩ ይሰርሕ ነበረ። 
ግን እቲ ሓጓዳይ’ውን ነቲ ስራሕ 
ስለ ዘቋረጾ፡ ንጆሴፍ ሄንሪ ተወሳኺ 
ተጽዕኖ ኰኖ። በዚ ዝተገደዱ ስድራ 
ጆሴፍ ሄንሪ፡ ኣደኡ ኣብ ገዛኣ 
ዝቕለቡን ነቲ ቀለብ ዝቕርቡን 
ሰብ ክትቅበል እንከላ፡ ንሱ ኸኣ 
ኣብ ሓደ እንዳ ትያትር ስራሕ 
ጀመረ። “ሓደ መዓልቲ ሓደ ዓቢ 
ተዋሳኣይ ክኸውን’የ፡” ዝብል 
ተስፋ ሒዙ’ውን ተበገሰ።

 ሓደ መዓልቲ ሓደ ካብቶም 
ኣብቲ ገዛ ዝመጽኡ ዝነበሩ፡ 
“Lectures on Experimental 
Philosophy, Astronomy and 
Chemistry, Intended Chiefly 
for the Use of Young 
People፡” ዘርእስታ ንፍልስፍና፡ 
ስነ-ፈለክን ኬምስትሪን እትሓቍፍ 
መጽሓፍ ሃቦ። ጆሴፍ ምሉእ 
ብምሉእ በዛ መጽሓፍ ተመሰጠ። 
እዛ መጽሓፍ እዚኣ ኸኣ ንህይወት 
ጆሴፍ ዝቐየረት ነበረት። ጆሴፍ 

ዳእላ ተመሃሮ

Teacher: Give 
me an example 
for past tense 
Akshay.
Akshay: Madam I was 
absent yesterday.
Teacher: I am glad you 
understood the lesson 
Akshay.

***
ሜሪ ማና

ባዕሉ ኣብ ገበር ኣብ ዝጸሓፎ፡ “እዛ 
መጽሓፍ ኣብ ህይወተይ ዓቢ ጽልዋ 
ገይራ’ያ። ኣብ መበል ዓሰርተ-
ሽዱሽተ ዓመተይ ብሃንደበት’ያ 
ዝመጽአትኒ። እታ ንመጀመርታ 
ግዜ ብኣድህቦ ዘንበብኩዋ መጽሓፍ 
ድማ ነበረት። ንሓሳባትን ሓጐስን 
ኣዒንተይ ብምኽፋት፡ ኣቐዲመ 
ዘይስተውዕለሎም ዝነበርኩ 
ብልዑል ተገዳስነት ከም ዝጥምቶም 
ገይራትኒ፣ ንተፈጥሮ ከጽንዕ’ውን 
መሪሓትኒ። ህይወተይ ኣብ 
ፍልጠት ንምድላብ ክውፍያ ከም 
ዘለኒ ኣርእያትኒ፡” ብምባል ጽሒፉላ 
ኣሎ።

 ጆሴፍ ሄንሪ ወዲ ዕስራን 
ክልተን ምስ ኰነ ህይወቱ ሰሪሑ 
ክመርሕ ኣብ ዝጀመረሉ፡ ኣብታ 
ዝዓበየላ ዓዲ ከም መምህር ኰይኑ’ዩ 
ዝተቘጽረ። ኣብ ኣልባኒ ኣካዳሚ 
ዝተባህለ ቤት ትምህርቲ ኸኣ ናጻ 
ናይ ትምህርቲ ዕድል ስለ ዝተዋህቦ 
እናተማህረ ክምህረሉ ዝኽእል 
ጽቡቕ ኣጋጣሚ ረኸበ። ኣብ 
ኣልባኒ ኣካዳሚ ኸኣ “እቲ በሊሕ 
ተመሃራይ” ብዝብል ቅጽል ክጽዋዕ 
ግዜ ኣይወሰደን። ድሕሪ ሰለስተ 
ዓመት ብዓውድታት ስነ-ቍጽሪ፡ 
ስነ-ቀመምን ፊዚክስን ክምረቕ 
ከኣለ። እቲ ብናይ ኣቦሓጎታቱ ስም 
ዝጽዋዕ ሄንሪ፡ ካብ ህጻንነቱ ዓለም 
ብኸርፋሕ ገጻ’ያ ዝተቐበለቶ፣ 
እንተዀነ ነዚ ምኽንያት ብምግባር 
ካብ ዕላማኡ ሰተት ኣይበለን። 
እናሰርሐ እናተማህረ ንስለስተ 
ዓበይቲ ዓውድታት ስነ-ፍልጠት 
ብምጽናዕ፡ ካብ መምህርን 
ተመሃራይን ተናጊፉ፡ ተሓጋጋዚ 
ክኢላ ቤት-ምርምር ብምዃን 
ክሰርሕ ከኣለ። በዚ’ውን ደው 
ኣይበለን፣ ኣብ ኣልባኒ ኣካዳሚ 
ዝጀመሮ ስራሕ ቤት ምርምር ገዲፉ 
ከም ተሓጋጋዚ መሃንድስ ስነ-ህንጻ 

ብምዃን ክሰርሕ ጀመረ። ድሕሪ 
ናይ ክልተ ዓመት ናይ ምህንድስና 
ተመኵሮ ድማ ናብታ ዘዕበየቶ 
ኣካዳሚ ብምምላስ፡ መጀመርታ 
ከም ተሓጋጋዚ መምህር፡ ጸኒሑ 
ኸኣ ብስነ-ቍጽርን ተፈጥሮኣዊ 
ፍልስፍናን ፕሮፌሰር ብምዃን 
ዓቕሙን ደረጃኡን ኣዕበየ። ካብዚ 
እዋን፡ ወዲ 29 ዓመት፡ ጀሚሩ’ዩ 
ኸኣ ንስነ-ፍልጠታዊ ምርምራት 
ኢዱ ዝሰብሰበ። 

ሄንሪ ኣብ ተፈጥሮኣዎ ናይ 
መሬት ማግኔታዊ ብልሓት ኣዝዩ 
ይግደስ ነበረ። በዚ ኸኣ ኣብ 
ፈለማ ስነ-ፍልጠታዊ ምርምሩ 
በቲ ኣዝዩ መሲጡዎ ዝነበረ 
ኤለክትሪክሲቲን ማግኔትዝምን 
እዩ ዝጀመሮ። ኣብዚ ኣቐዲሙ 
ዝተዓመ ምርምራት ኣለክሳንድሮ 
ቮልታ፡ ሃንስ ክርስቲያን ኦርስተድን 
ዊልያም ስቲርጅዮንን ጽቡቕ 
ባይታ ተጠቕሙ ምርምሩ ጀመረ። 
ኣለክሳንድሮ ቦልታ ብ1800 ባተሪ 
ዝመሃዘ ኰይኑ፡ ዘይቀያየር ዋሕዚ 
ኤለክትሪክ ብስሩዕ ክርከብ ዘኽኣለ 
እዩ። ሃንስ ክርስቲያን ኦርስተድ 
ድማ ዋሕዚ ኤለክትሪክ ብገመድ 
ክሓልፍ እንከሎ ኣብ ዙርያ እቲ 
ገመድ ማግኔታዊ ክሊ ከም ዝፈጥር 
ዝፈለጠ፣ በዚ ፍልጠት’ዚ ኸኣ 
ንመስርሕ “ኤለክትሮማግኔትዝም” 
መጀመርታ ዝገለጸ ስነ-
ፍልጠተኛ’ዩ።  ዊልያም ስቲርጅዮ 
ከኣ ናይ መጀመርታ ኤለክትሮ-
ማግኔት ዝሰርሐ እንግሊዛዊ ስነ-
ፍልጠተኛ እዩ።

ካብዞም ስነ-ፍልጠታዊ ምርማራት 
ብምብጋስ ናቱ ሓያል ኤለክትሮ-
ማግኔት ሰርሐ። ነዛ ኤለክትሮማግኔት 
ክሰርሕ እንከሎ፡ ክልተ ኣብ ሓሳቡ 
ዝመጽኡዎ ሕቶታት ንምምላስ 
ነበረ፣ በዚ ኤለክትሮማግኔታዊ 
ሓይሊ ተጠቒምካ ኣዝዩ ዓቢ ርዘነት 
ዘሎዎ ነገር ከተልዕልል ይክኣልዶ? 
ሓያል ኤለክትሮማግኔት ንምስራሕከ 
ጽልዋ ተጻራርነት (resistance) 
ብኸመይ ክብዳህ ይኽእል? ዝብሉ 
ነበሩ። ሄንሪ ነዛ ቀዳመይቲ ሕቶ 
ንምምላስ ነቲ ኣብ ብረታዊ ጥረ-
ነገር ዝጥምጠም ገመድ ምስቲ 
ብረታዊ ዘንጊን ንሓድሕዱን 
ከም ዘይራኸብ ብምግባር መልሱ 
ክረክብ ከኣለ።

ኣብ መባእታዊ ትምህርቲ 
ኤለክትሪክሲቲ ኣብ ንምሃረሉ እዋን፡ 
ገመድ ኤለክትሪክ ክነውሕ እንከሎ 
ተጻርርነት ከም ዝዓቢ ንምሃሮ ኢና። 
እዚ ፍልጠት ኣብዛ ሄንሪ ዘዳልዋ 
ዝነበረ ኤለክትሮማግኔት ሓደ ብድሆ 
ነበረ። ሄንሪ ነዚ ንምፍታሕ እቲ 
ብረታዊ ዘንጊ ተማዓድዩ (parallel) 
ከም ዝቕመጥ ብምግባር ጠምጠሞ። 
እቲ ገመድ’ውን ተቘራሪጹ። ኣብቲ 

ተማዕድዩ ዝተኣስረ ብረታዊ ዘንጊ 
ስለ ዝተጠምጠመ ዝያዳ ዋሕዚ 
ኤለክትሪክ ክረክብ ከኣለ። በዚ 
ኸኣ መጀመርታ 350 ኪ.ግ.፣ 
ጸኒሓ ክሳብ 900 ኪ.ግ. ከተልዕል 
እትኽል ኤለክትሮማግኔት ሰረሐ። 
“ማግኔት ኣልባኒ” ብምባል ድማ 
ሰመዮ።

ሄንሪ ንዝሓየለ ኤለክትሮማግኔት 
እናመርመረ እንከሎ፡ ሓደ ኣዝዩ 
ኣገዳሲ ርኽበት ረኸበ። ብሓደ 
ነዊሕ ገመድ ኤለክትሪክሲቲ 
ክትሰድድ እንተ ዄንካ፡ ልዕል 
ዝበለ ሓይሊ ኤለክትሪክ ዝኽእል 
ባተሪ ከም ዘድልየካ ተገንዘበ። 
በዚ ኸኣ ኤለክትሪክሲቲ ካብቲ 
ዝመሓላለፈሉ ዝነበረ ርሕቀት 
ንላዕሊ ክዝርጋሕ ከም ዝኽእል 
ፈለጠ። ሄንሪ ብ1830 ንተመሃሮኦ 
ኣኪቡ። ሓንቲ ቃጭል። ብ305 
ሜትሮ ዝተዝርግሐ ገመድ 
ብምእሳር፡ ኤለክትሪክሲቲ በቲ 
ገመድ ከም ዝሓልፍ ምስ ገበረ እታ 
ቃጭል ክትድውል ከላ ኣርኣዮም። 
ኣይጸንሐን ብ1.5 ኪሎሜትሮ’ውን 
ደገሞ፣ በዚ ኸኣ ክልተ ዘይተሓስቡ 
ርኽበታት ኣዳለወ፤ ተለግራፍን 
ቃጭል ማዕጾን።

ተመሃሮ ካብዚ ታሪኽ ህይወት 
ፍሉጥ ስነ-ፍልጠተኛን መሃዝን 
ጆሴፍ ሄንሪ እንታይ ክንመሃር 
ንኽእል? ሄንሪ ካብ ህጻንነቱ 
ጀሚሩ ብኸርፋሕ ናብራ’ዩ 
ዝዓበየ። ኣብቲ ትምህርቲ ከም 
ባህታኻ ዘይትረኽበሉ ዘመን፡ 
እናሰርሐ፡ ነብሱ እናኸኣለ ተማህረ። 
ህይወትን ናብራን ዘኽብዱ 
ብዙሕ ምኽንያታት ክጐንፉና 
ይኽእሉ እዮም፣ ካብ ትምህርትን 
ብትምህርቲ እንሃርሞ ሸቶን ግን 
ክዕንቅጹና ኣይክእሉን።

ጆሴፍ ሄንሪ፡ ርእሱ ንምኽኣል 
ኣብ ዝጽዕረሉ ዝነበረ እዋን፡ ብዙሕ 
ስራሕ ፈቲኑ። ኣብ ሓደ እንዳ 
ትያትር እናሰርሐ እንከሎ፡ ሓደ 
መዓልቲ ፍሉጥ ተዋሳኣይ ናይ 
ምዃን ባህጊ ኣዕበየ። ሓደ ካብ ናይ 
ኣደኡ ዓማዊል መጽሓፍ ሃቦ’ሞ 
በታ መጽሓፍ ከኣ ናይ ህይወት 
ጸዋዕታኡ ረኸቦ፣ ዕድመኡ ምሉእ 
ከኣ ተወፈየሉ። ኣብ ንእስነትና 
ክንኮኖ እንድሊ ዘይክንፈልጥ 
ንኽእል ኢና፣ ኣድማስ ግን ኵሉ 
ግዜ ኣመት ይህበና እዩ። ክፉት 
ኣእምሮ ክህልወና፡ ናይ ህይወት 
ግንዛበና ክዓቢ፡ ናይ ምርዳእ ዓቕምና 
ክሕይል ምእንቲ ከነንብብ ኣለና። 
እታ ህይወትና እትልውጥ መጽሓፍ 
ክንረኽባ ንኽእል ኢና። ንእግረ-
መገድና እውን ብዛዕባ ዝምድና 
ኢንዳክታንስ፡ ኤለክትሪክሲቲን 
ማግኔትን ክንፈልጥ ተደሪኽና 
ክንህሉ ተስፋና’ዩ።

ዓንዶም ግርማይ (ወዲ-ደረስ)

  ኣብዛ እንነብረላ ፕላኔት፡ ሰብ ዝሰርሖን 
ባህሪ ዝፈጠሮን ዝስዕቡ ጸገማትን 
ዘውርድዎ ክሳራን መግለጺ ዝርከቦ 
ኣይኰነን። ኣብዚ ጒዳይ ከም ጸገማት 
ብዙሓት ኣብነታት ክዝርዘሩ ዝኽእሉ’ኳ 
ተዀኑ፡ ርእሲ ኵሎም ዝዀነን ኣብዚ 
እዋን’ዚ ንዓለም ኣርዒድዋ ዘሎ ሳዕቤናት 
ክሊማዊ ለውጢ ምጥቃስ ጥራይ 
እኹል እዩ። ክሳብ ሕጂ ዝተረጋገጸ 
መጽናዕቲ ከምዘመልክቶ፣ ዓለምና ልዕሊ 
70 ሚእታዊት ካብ ስፍሓት መሬታ፡ 
ብሚልዮናት ዝቚጸሩ ዓሌታት ዓሳታት፡ 
ኣትክልቲን ካልኦት ህይወታውያን 
ዘዐቁበ ማያዊ ኣካል’ዩ። ስለዚ ምዕቃብ 
ማያዊ ኣካል ኣገዳሲ ይኸውን። እዚ 
ምስ ዘይከውን ግን፡ ኣብ ልዕሊ ዓለምናን 
ዝሓቘፈቶም ፍጡራት ዘኸትሎ ተጽዕኖ 
ኣመና ከቢድ ከምዝኸውን ኣየማትእን። 
  ዛዕባ ኣርእስቲና ተጽዕኖ ክሊማዊ 

ለውጢ ኣብ ባሕራዊ ከባቢ ዝብል’ዩ። 
ኣብ ኣከባቢ ባሕሪ ከኣ፡ ብብዙሓት 
ረቛሒታት ተጸላዊ እዩ። ምውሳኽ 

መጠን ኣሲዳውነት ባሕሪ (increasi-
ing ocean acidification)፣ ምውሳኽ 
መጠን ብራኸ ባሕርን (rising sea leve-
els) ምብራኽ መጠን ምቖት ጽፍሒ 
ባሕርን (increasing sea-surface 
temperature) ክጥቀሱ ይኽእሉ። 
ጽልዋ ሳዕቤናት ክሊማዊ ለውጢ ኣብ 
ባሕራዊ ከባቢ፡ ኣብ ሰለስተ ኣርእስታት 
ከፋፊልካ ክርአ ይከኣል። ንሎሚ 
ኣብ’ዚ ናይ ቀዳማይ ክፋል ጽሑፍና፡ 
“ምውሳኽ መጠን ኣሲዳውነት ማይ 
ባሕርን ውቅያኖሳትን” ዝብል ኣርእስቲ 
ዝድህስስ’ዩ ክኸውን - ሰናይ ንባብ።
ሀ) ምውሳኽ መጠን ምጸት (Acidific-

cation) ማይ ባሕሪ፦
   መዓልታዊ ካብ ንኣሽቱን 

ዓበይቲን ኢንዱስትርያዊ ንጥፈታትን 
ምንቅስቓሳት ተሽከርከርቲን ናብ ህዋ 
ዝትፋእ መርዛም ካርቦን ዳይ-ኦክሳይድ 
(CO2)፡ ኣብ ብከላ ኣየር ብቐዳማይ 
ደረጃ ካብ ዝስርዑ በከልቲ ጋዛት 
ሓደ እዩ። ናብ ቀላያት፣ ባሕርታትን 
ውቅያኖሳትን ብምእታው ከኣ፡ ሓቒቑ 
ናብ ኣሲድ ይልወጥ። ካርቦናዊ 
ትሕዝቶ ዘለዎ ኣሲድ (carbonic 
acid)፡ ተበታቲኑ ናብ ዘቖምዎ ኣዮናት 
ባይ-ካርቦነይትን ሃይድሮጅንን ይነጻጸል። 
በብእዋኑ ቊጽሮም እናበረኸ ዝኸይድ 
ኣዮናት ሃይድሮጅንን ቊጽሮም 
እናጐደለ ዝኸይድ ኣዮናት ካርቦነይትን፡ 

ካብ ግዜ ዝውስኽ ምምጣጥ (ምምጻይ) 
ባሕርን ውቅያኖሳትን፡ ንኣሲዳውነት 
ትሕዝቶ ማይዮም ዘጋድድ እናዀነ 
ይኸይድ ኣሎ።  
  ኣብ መንጎ ላዕለዋይ ክፋል 

ውቅያኖሳትን ዝጐልብቦ ጠፈር (atm-
mosphere) ዝካየድ ምልውዋጥ 
ካርቦን ዳይ-ኦክሳይድ፡ ንሚልዮናት 
ዓመታት ብተመጣጣኒ (ብምዕሩይ) 
ክኸይድ ምጽንሑ ይግለጽ። ኣብዘን 
ዝሓለፋ 150 ዓመታት (ካብ ምጅማር 
ኢንዱስትርያዊ ሰውራ) ግን፡ ብሰሪ 
ቃጸሎ ነዳዲ ቅራይን (fossil fuels) 
ዘይቅርዑይ ኣጠቓቕማ መሬትን 
ዝጠንቁ መጠን ካርቦን ዳይ-ኦክሳይድን 
ብዝተዓጻጸፈ ክብርኽ’ዩ ተራእዩ። ከም 
ውጽኢቱ፡ 30 ሚእታዊ ካብ’ቲ ካርቦን 
ክመጹው ምኽኣሎም ድማ ይሕበር። 
ከም መቐጸልታ ናይ’ዚ፡ ኣብ ዝሓለፉ 
10 ዓመታት (2008 - 2017) ጥራይ፡ 
ኣስታት 40 ጂጋ ቶን መጠን ምቖት 
ናይ ምዕቃብ ባህሪ ዘለዎም ጋዛት፡ ኣብ 

ባሕርን ውቅያኖሳትን ከምእተመጽዉ 
(ተዋሕጡ) መጽናዕቲታት ይሕብሩ። 
እዚ መጠን’ዚ ብታነ ናይ ኣስታት 252 
ሚልዮን ገዘፍቲ ፍጥረታት ባሕሪ (ዓሳ 
ነባሪ) ከየኸትል ስግኣት ኣሎ። እዚ፡ ካብ 
ዝተቓጸለ ቅራይ ዝምንጭዉ ብከላን 
ብሰሪ ዘይግቡእ ኣጠቓቕማ መሬት 
ናብ ጠፈር ዝብተኑ መርዛማት ጋዛትን 
ዝዓበየ ክፋሉ ደይ መደይ ብደቂ-ሰብ 
ዝፍጸም ጸገም’ዩ።  
   ሓደ ስልሲት (1/3) ብደቂ-

ሰብ ዝስዕብ ቅራይ ካርቦን ዳይ-
ኦክሳይድ ብውቅያኖሳት ይምጸ። 
እዚ ዝፈጠሮ፡ ካብ ገምጋም ዓለማዊ 
መጠን ኣሲዳውነት ማይ ባሕሪ፡ 30 
ሚእታዊት ወሰኽ ገጢምዎ ይርከብ። 
ደቂ-ሰብ ካብዚ እንመሃሮ፡ ንጥፈታትና 
ንኣቃውማ ስነ-ቀመም (chemistry) 
ማይ ባሕርን ውቅያኖሳትን ክሳብ 
ክንደይ ከምዝቕይሮ የረድኣና።  
   ትሕዝቶ ማይ፡ ኣሲዳዊ እንብሎ 

መዓስ እዩ? 
   ንመባእታዊ መወከሲ ስነ-

ቀመም-101፡ pH መዓቀኒ ኣሲዳውነት 
(acidic) ወይ ኣልካላውነት (alkaline 
or basic) ምርኩስ ብምግባር፡ ካብ 
ክልቲኦም ጠባይ ሓራ እንብሎ ንመስተ 
ዘገልግል ጽሩይ ማይ፡ 7 pH ክኸውን 
ከሎ’ዩ። ምስዚ ብምውድዳር፡ ጽማቚ 
ለሚን 2 pH፣ ኩባያ ቡን ከኣ 5 pH 

ኣለዎም። ፈሳሲ ኣሞንያን (ammonia) 
በረኪናን ብኣንጻራዊ ወገን፡ ዓቐን pH 
ኣልካላዊ ጠባይ ሃልይዎም፡ መዐቀኒኦም 
ድማ 11 pH፡ 13.5 pH እዩ።  
   ሚልዮናት ህይወታውያን 

ሓቒፎም ዝርከቡ ውቅያኖሳት፡ መጠን 
pH ክንደይ ምስ ዝበጽሕ’ዩ ዘሻቕል 
ኣሲዳዊ ጠባይ ሒዞም እንብሎም? 

   ማይ ባሕርን ውቅያኖሳትን 
ኣብ ንቡር እዋን፡ ናብ ኣልካላዊ 
ጠባይ ዝዘጠጡ 8.1 pH ኰይኖም 
ንረኽቦም። መጠን ኣሲዳውነት 
(pH) ማይ ውቅያኖሳት፡ ብዘገምታ 
ክቕንስ ዝጀመረን ዘሎን ግን ካብ 
ግዜ ኢንዱስትርያዊ ሰውራ እዩ። 
ኣብ ቅድመ-ዘበነ ኢንዱስትሪ 
ካብ ዝነበረ 0.1 pH መጠን 
ኣሲዳውነት (pH) ብምጒዳል፡ 
ናብ pH 7.8 ኣገምጊምዎ 
ይርከብ። እዚ 0.1 ንኡስ ለውጢ 
ክመስል ይኽእል ይኸውን። 25 
ክሳብ 30 ሚእታዊት ኣብ እዋን 

ኢንዱስትርያዊ ምዕባለ ዝነበረ መጠን 
ኣሲዳውነት ምዃኑ ግን ምርዳእ የድሊ። 
ምጒዳል መጠን ቊጽሪ pH፡ ንመጠን 
ኣሲዳውነት ውቅያኖሳት ካብ ቅድሚ 
14 ክሳብ 17 ሚልዮን ዓመታት ዝነበረ 

ዘርኢ እዩ።   
   ትንቢት ሊቃውንቲ’ዚ ዓውዲ 

ከምዘመልክቶ፡ ኣብ ጠፈር ዝርከብ 
መጠን ካርቦን ዳይ-ኦክሳይድ ምስ 
ዘይጐድልን ብኡ መንጸር ዘይቅርዑይ 
ምዝመዛ ደቂ-ሰብ እናወሰኸ ምስ 
ዝኸይድን መጠን pH ኣሲዳውነት 
ማይ ዓለምና፡ ኣብ ዓመተ 2100ን 
2300ን ብተኸታታሊ ብ0.4ን 0.77ን 
ከንቆልቁሉ ከምዝኽእል ይእምት።  
   ዓቕሚ ምምጻጽ ካርቦን ዳይ-

ኦክሳይድ ኣብ ውቅያኖሳት ሓደ 
ኣይኰነን። ምብራኽ ምቖት ማይ 
ጽፍሒ ኣካላት ማይ ዓለምና ከም 
ኣብነት እንተድኣ ወሲድና፡ ውቅያኖሳት 
ክመጥዎ (ክመጽዎ) ዝግብኦም መጠን 
ካርቦን ዳይ-ኦክሳይድ ብኣሉታ ጸልይዎ 
ምህላዉ’ዩ ዝግለጽ። ማይ ዝሑል 
ከባቢታት (ኣላስካን ኣንታርክቲካን)፡ 
ዝያዳ’ቶም ልዑል ምዉቕ ማይ’ዮም 
ትሮፒክ፡ ተኽእልኦም ካርቦን ዳይ-
ኦክሳይድ ናይ ምምጻጽ ልዑል እዩ። 
  መጠን ወሰኽ ካርቦን ዳይ-ኦክሳይድ 

ኣብ ውቅያኖሳት፡ ገዚፍ ሳዕቤን ኣኸቲሉ 
ምህላዉ ይግለጽ። ሓደ ኣብነት 
ናይ’ዚ ከኣ፡ መጠን ጽፍሒ ማያዊን 
ኣሲዳውነትን ማያዊ ኣካል፡ ካብ’ቲ 

ቅድሚ መዋእል ኢንዱስትሪ ዝነበሮ 
መጠን፡ 30 ሚእታዊ ኣሲዳውነት 
ምውሳኹ ይሕበር። 
    ምውሳኽ ኣሲዳውነት ማይ 

ባሕሪ፡ ኣብ መስርሕ ምርባሕን 
ዕቤትን ፍጡራት ባሕርን ገማግሙን 
ዝተፈላለየ ዝጽልዋ ኣለዎ። ገለ ካብኡ 
ንፍርያምነት ኣካላት ዛዕጎል ባሕሪ 
ብኣሉታ ይጸሉ። ፍጥነት ድምጺ ካብ 
ኣብ ንቡር ማይ ባሕሪ፡ ኣብ ኣሲዳዊ 
ፈሳሲ ዝያዳ ይሕንበብ። ነባሪ-ዓሳን ኣቡ-
ሰላማን ዝርከብዎም ዓበይቲ መጥበውቲ 
እንስሳታት ባሕሪ፡ ኣብ መንግኦም 
ብድምጺ ዝገብርዎ ሓድሕዳዊ ርክብ 
ብኣሉታ ይጸልዎ። ብኣንጻሩ ውሑዳት 
ካልኦት ዓሌት ዓሳታት ከኣ፡ ንስብሓዊ 
ትሕዝቶ ኣካላቶም ብምንቃቕሕ፡ ኣብ 
ቅልጡፍ ግዜ ንምፍራይ ክዳለዉ 
ይሕግዞም። 
  ካብ ምቅጻል ነዳዲ ቅራይ ወጻኢ፡ 

ብርሰት ገረብ (deforestation) ንባዕሉ 
ኣብ ኣከባቢ ዘውርዶ ጽልዋ ቀሊል 
ኣይኰነን። መግለጺ ኣብቲ ዝነጥፉ 
ከምዝሕብሮ፡ ካብ ቅድሚ 250 
ዓመታት ጀሚሩ ከም ተወሳኺ ጠንቂ 
ምውሳኽ መጠን ካርቦን ዳይ-ኦክሳይ 
ኣብ ጠፈር ኰይኑ ኣሎ። ዝተቘርጸ 
ገረብ፡ ምሉእ ህይወቱ ሓቚፍዎም 
ዝተጓዕዘ መጠን ካርቦን ዳይ-ኦክሳይ ናብ 
ኣየር’ዩ ዝለቅቆ። ብኸምዚ ኣገባብ ናብ 
ኣየር ዝልቀቕ ካርቦን-ዳኦክሳይድ፡ ኣብ 
ጽፍሒ ባሕርን ውቅያኖሳትን ንመግቢ 
ዓሳታትን ካልኦት ፍጥረታት ባሕርን 
ዘገልግሉ ሰበባታት፡ ጻህያይ ባሕርን 
ሳዕሪ ባሕርን ብኣሉታ ጸልዩ፡ መርበብ 
ስርዓተ መግቢ (food chain) ይበትኮ። 
ውጽኢቱ ከኣ፡ ህላውነትን ቀጻልነትን 
ህይወታውያን ኣብ ሓደጋ ከውድቖ 
ይኽእል።  
  እቶም ቀንዲ ግዳያት ናይ’ዚ ኣብ 

ምግፋፍ ዓሳ ዝነጥፉ ገፈፍቲን ኣብ 
ክሊ’ዚ ዓውዲ ከይረሓቚ፡ ኣብ ንግዲ 
ዝተመርኰሰ ህይወቶም ዝመርሑ 
ሕብረተ-ሰብ እዮም። ብዘይካ’ዚ፡ ሃስያኡ 
ኣብ ኢዳስትሪታትን ማሕበረ-ቊጠባውን 
ጥዕናውን‘ውን ከቢድ ምዃኑ 
ሊቃውንቲ’ቲ ዓውዲ ይሰማምዑ። እቲ 
ሓቂ እዚ ዝጥቀስ ዘሎ እናዀነ ግን፡ 
ሰባት ከም እተወነዮም ከማሕድርዎን፡ 
ብባህ ዝበሎም ክጥቀምሉን ይረኣዩ። እዚ 
ኣገባብ’ዚ ከኣ፡ ናብ ዕንወት’ምበር ናብ 
ልምዓት ዘቕንዕ ኣይኰነን። ብሕልፊ 
ገፈፍቲ ዓሳን ምስ ባሕሪ ዝተኣሳሰር 
ቊጠባዊ መነባብሮ ዘለዎም ሰፋሮ 
ገማግም ባሕሪ፡ ዝያዳ ናይቲ ዝወርድ 
ሳዕቤን ተህሰይቲ ምዃኖም ኣብ ግምት 
ዘእተወ ኣጠቓቕማ ክህሉን ግቡእ 
መረዳእታ ሳዕቤናት ብከላ ማያዊ ኣካል 
ክዓዝዝን ይግባእ። ምርዳእ ጥራይ 
ዘይኰነ ግን፡ ሓለዋ ማያዊ ኣካል ንዅሉ 
ብዘርብሕ ኣገባብ ምጥማቱ ኣገዳሲ እዩ። 
ነዚ ዘተግብር፡ ዝተወሃሃደ ስትራተጂካዊ 
ውጥናት ንጥፈታት ምግፋፍ ዓሳን 
ሕርሻ ባሕርን ዝብል፡ ብዘይ ወዓል 
ሕደር ክስረሓሉ ክኢላታት የተሓሳስቡ።     

ይቕጽልይቕጽል
ዮውሃንስ ተኽለማርያምዮውሃንስ ተኽለማርያም

ክፍሊ ኣከባቢ ሚ/መ/ማ/ኣከባብንክፍሊ ኣከባቢ ሚ/መ/ማ/ኣከባብን

ተጽዕኖታት ክሊማዊ ለውጢ ኣብ ባሕራዊ ኣከባቢ
ቀዳማይ ክፋል ምውሳኽ መጠን ምጸት (Acidification) ማይ ባሕሪ



ሓዳስ   ኤርትራ 6 ጥቅምቲ 2024 - ገጽ 4መበል 34 ዓመት ቁ.31

ቁርሲ ሰንበትቁርሲ ሰንበት
መርሃዊ ገብረሚካኤልመርሃዊ ገብረሚካኤል

ቁርሲ ሰንበትቁርሲ ሰንበት
ከምዚ’ውን ኣሎኣብ 2021፡ ጌትሸድን ዳንስተንን 

ዝተባህላ ጋንታታት ዘካይደኦ ዝነበራ 
ምሕዝነታዊ ጸወታ፡ ብሰንኪ ዘይተሓስበ 
ሃንደበታዊ ክስተት ክቋረጽ እዩ 
ተገዲዱ።
 ኣብ ታይን ኤንድ ዌር ኣብ ዝርከብ 

ስታድዩም ዩቲኤስ ዳንስተን ዝካየድ 
ዝነበረ ጸወታ ናይ’ዘን ጋንታታት፡ ሓንቲ 
ሬሳ እትጽዕን ማኪና ናብቲ ስታድዩም 
ድሕሪ ምእታዋ እዩ ተቛሪጹ። 
ኣቐዲሙ፡ ኣብ ውሽጢ እቲ ሜዳ 
እንታይነቶም ዘይተፈልጡ ወረቓቕቲ 
ተራእዮም ነይሮም። እቲ ኣብ ድሕሪ 
ዕረፍቲ ዝተቛረጸ ጸወታ፡ ብናይ ሓባር 
ውጽኢት 1-1 እዩ ዝቕጽል ነይሩ። 
ድሕሪ’ዚ ኩነት’ዚ፡ ፖሊስ ምስቲ 

ጉዳይ ምትእስሳር ኣለዎም ንዝበሎም 4 
ሰባት ኣብ ትሕቲ ቀይዲ ኣእትዩ። በቲ 
ኣብ ኖርዝሃምብሪያ ዝተራእየ ኣገራሚ 
ፍጻመ፡ ክልተ ደቂ 19 ዓመት መንእሰያት 
ብምዕግርጋርን ብምትህልላኽን ክቕየዱ 
እንከለዉ፣ እቶም ክልተ ደቂ 32ን 

ደቂ 41 ዓመት ዝዀኑ ደቂ-ተባዕትዮ 
ከኣ፡ ዕንወት ፈጺምኩም ብዝብል ክሲ 
ተጠርጢሮም ኣብ ቀይዲ ከም ዝኣተዉ 
ክፍለጥ ተኻኢሉ። እቲ ብልምዲ 
ብኖርዝሃምብሪያ ተባሂሉ ዝጽዋዕ 
ከባቢታት ሰሜናዊ ምብራቕ ዓዲ-
እንግሊዝ፡ ብዙሓት ንኣሽቱ ጋንታትት 
ኵዕሶ እግሪ ከም ዝርከብኦ ይንገር።  

ወሃቢ ቃል ፖሊስ፡ “ኣብ ውሽጢ 
ሕብረተ-ሰብ ዝካየድ ዝኾነ ምዕግርጋር፡ 
ፖሊስ ክጻወሮ ኣይክእልን እዩ። 
ዝኾነ ሰብ ኣብዚ ጉዳይ ተሳቲፉ ምስ 
ዝጸንሕ ከኣ፡ ከቢድ መቕጻዕቲ ክስዕቦ 
ከም ዝኽእል ክፈልጥ ኣለዎ፡” ክብል 
ኣጠንቂቑ። እታ ናይ ሬሳ ማኪና ኣብ 
ውሽጣ ዝሓዘቶ ሬሳ እንተ ነይሩ ግን 

ዝሃቦ ዝዀነ ሓበሬታ የለን።
እቲ ኣዝዩ ዘገርም ግና፡ እታ ማኪና 

ናብ ማእከል ሜዳ ክትኣቱ እንከላ፡ 
ኣኽበርቲ ጸጥታ ስቕ ኢሎም ክርእዩዋ 
ዘገደዶም ምኽንያት ክርደኦም 
ዘይምኽኣሉ እዩ። እንተ ደገፍቲን 
ተጻወትቲን እተን ጋንታታት ግና፡ 
እቲ ሃንደበታዊ ኩነት ፍጹም ከም 
ዝደንጸዎም ይሕበር። እታ ትኽ ኢላ 
ናብ ማእከል ሜዳ ዝኣተወት ማኪና፡ 

ኣብ ውሽጢ’ቲ ሜዳ ካብን ናብን 
ክትወናጨፍ እያ ተራእያ። ነቲ ተርእዮ 
ምእማኑ ዝጸገሞም ተጻወትቲ ከኣ፡ ናብ 
ዝማእመኦም ኣንፈት ፋሕ ኢሎም 
ክሃድሙ ከም ዝተገደዱ፡ እቲ ዝተረኽበ 
ሓበሬታ ወሲኹ የመልክት። ፖሊስ 
ኣብ መወዳእታ፡ ኣበጋግሳ እቲ ነገር 
ንምፍላጥ ይጽዕር ከምዘሎ ብምጥቃስ፡ 
ኣብዚ ጉዳይ ዝኾነ ኣፍልጦን ሓበሬታን 
ዘለዎ ኣካል ምትሕብባሩ ከርኢ ጸዊዑ።

እተመሳቐለ ቃላት ስርሑ
ንትኹል

1 ግዙት፡ ውሱን ብካህን ዝወሃብ 
መቕጻዕቲ
2 ሳይንስ
3 ክብ ዝበለ (ልዑል) ንጹር ድምጺ
5 ባህላዊ ጸብሒ ስጋ
6 ለጥ (ዕርፍ)፡ ድቅስ
7 ትፍቀር
8 ዝተሰረት እንስሳ
10 ማም ብቋንቋ ትግረ
13 ርእሰ ከተማ ሃገረ ጥልያን
15 ህዝቢ ተኣኪቡ ዝዝትየሉ፡ 

ዝማኸረሉ
17 ኲጀት
18 ሰባት ካብ ሓደ ቦታ ናብ ካልእ 

ቦታ ተንቀሳቒሶም ዝነብሩሉ ኩነት
20 ቅድመ ጥቢቆ ናይ ስም
21 ኣረመ፡ ጎልጎለ
22 ንምምጽዳቕ
23 ተዓጽፈ፡ ተለወየ
25 ክንዲ ስም ንተባዕታይ ዘመልክት 

ቃል
26 ምምቃል፡ ሓንጢጥካ ምሕላፍ 

ንመሬት ሕርሻ
27 ኣብ ወሰን ሩባ ዝበቊል ክሳብ 25 

ሜትሮ ቊመት ዘለዎ ገረብ
31 ሕውዝውዝ ዓይኒ፡ ዘይንጹር 

ትርኢት
32 ትፍለጥ፡ ካብ ብዙሓት ብቐሊሉ 

ከተውጽኣ ትኽእል
36 ኣብ ሳርማ ተሓቲሙ ዝስተ ስዋ
38 ሕጫጨ ዳእላ
40 ሕብሪ መንደቕ ዝቕይር ክኢላ
41 መጽረዪ ኣቑሑት (ፈሳሲ)
44 ስም ወዲ ተባዕታይ
45 መሰለሚ ማሕዘል
46 ሰነፍ፡ ሕማቕ ንዘይረብሕ ሰብ 

ንምግላጽ ንጥቀመሉ ቃል
47 ንጹይ፡ ልሑጽ፡ ልጹይ
49 ካብ ኣርሕዶ ክልተ ፊደላትምስላ ንደለይቲ ልቦና

# ኣይትብዝሑ ኣይመርገምን፡ 
ኣይትርብሑ ደኣ መርገም።
# ርእሲ ክበርሕ፡ ነገር ክሰርሕ 

ኣይፍለጥን።
# ሰራቒ ግራት ደረት ይመልሶ፡ 

ሰራቒ ስጋ ሓዊ ይመልሶ።
# ሰበይቲ ምስ ጸልአት፡ በቕሊ ምስ 

ጸገበት ኣመል ተምጽእ።
# መጋሕተኒ ኣየሳሕንካ፡ ስሱዕ 

ኣየባልዕካ።
# ዘይሰርሕ ኣይብላዕ፡ ዘይሕግዝ 

ኣይጽላእ።
# ወዲ ፈታዊ ስራሕ፡ ተባኢሱኒ 

ኢልካ ኣይትፍራሕ።

ኣደነቕቲ ሓቅታት

* ካብ ዓሌታት ፐንጒን ሓደ ምዃኑ 
ዝንገረሉ ላላ ተባሂሉ ዝጽዋዕ ፐንጒን፡ 
ኣብ ማእከል ከተማታት ወትሩ ቦርሳ 
ተሓንጊጡ እዩ ዝርአ። እዚ ከኣ፡ ኣብ 
ዕዳጋታት ተዘርጊሖም ንዝጸንሕዎ 
ዓሳታት ንምእካብ ኢሉ እዩ ዝገብሮ። 
ብመሰረት ጽሑፋት፡ ዓሳታት ነዞም 
እንስሳ ብሕታዊ ንብረቶም ኮይኑ እዩ 
ዝስምዖም። 
* 91% ካብ ዜጋታት ዓለም፡ 

ምስ’ቶም ኣዕሩኽተይ ኢሎም 
ዝጽውዕዎም ሰባት፡ ፍጹም ናይ 
ዕርክነት ዝምድና ዘይብሎም እዮም።
* 91% ህዝቢ ዓለም፡ ኣብ 
ተለቪዥን ዝህሉ መጠን ድምጺ 
ንኽልተ ብማዕረ ዘይምቀል ኣሃዝ 
(odd number) ምስ ዝኸውን፡ 
ዘይምቹእነት ዝስምዖም ከምኡ’ውን 
እንታይነት እቲ ኣርእስቲ ንምርዳእ 
ፍጹም ዝጽገሙ እዮም። 

* ሰባት ኣብ መደቀሲ ዓራቶም 
ብምዃን ናብ 
ፈተውቶም ይኹኑ 
ኣ ዕ ሩ ኽ ቶ ም 
ብሞባይል መልእኽቲ 
ክጽሕፉ ከለዉ፡ እቶም 
95% ሞባይሎም ካብ 
ኢዶም ሸተት ኢላ 
ገጾም ትሃርሞም። 
* ብልምዲ ሓደ ሰብ 
ምሳኻ እንከሎ ዝኾነ 
ነገር ምስ ዘጓንፎ 
‘ሓንሳብ ተጸበየኒ’ 
ንምባል “one mom-
ment” ክብል 
እንከሎ፡ ብተክኒካዊ 
ቅመራ 90 ሰከንድ 

ምዃኑኸ ትፈልጡዶ?
* ነዊሕ ናይ ምስሓቕ ኵነትን ምጡን 
ሰዓታት ድቃስን ምህላው፡ ኣብ ዓለም 
እቶም ብቐዳምነት ዝጥቀሱ ዝበለጹ 
ፍቱናት መድሃኒታት እዮም።
* ብሉጽ ዝምድና ዝበሃል፡ ክልተ 
ነገራት የጠቓልል። ንዘመሳስለካ 
ምድናቕ ከምኡ’ውን ንፍልልይካ 
ምኽባር ምዃኑ ትፈልጡዶ? 
* ድምጺ ዝጓዝም ኣንበሳ ክሳብ 
8 ኪሎ ሜተር ርሕቀት ክስማዕ 
ይኽእል።ንፍሽኽታ

ሓንቲ ሰበይቲ ንሰብኣያ፡ “ፍቕረይ ካብ ስራሕ ምስ ተፈደስካ ባኒ ተማላእ። ስኒት 
ኣፍቃሪትካ ድማ ኣብዚ ትጽበየካ ኣላ፡” ክትብል ብሞባይል መልእኽቲ ሰደደትሉ። 
ሰብኣይ ካብ ሞባይሉ መልእኽቲ ከምዘለዎ ዝሕብር ድምጺ ሰሚዑ ክፍት ኣቢሉ 
ነበቦ። ድሕሪ’ዚ፡ ንሱ’ውን ንዝተሓተቶ ገዲፉ ከምዚ ክብል መለሰ፡-
 “መን’ያኸ ስኒት?”
ሰበይቲ፡ “ሓንቲ ዘይፈልጣ ሰብ እያ። መልእኽቲ ርኢኻያን ኣይርኣኻያን 

ንምርግጋጽ እየ ከምኡ ኢለካ።” 
ሰብኣይ፡ “ክገርመኪ ሕጂ ምስ ስኒት እየ ዘለኹ። ኣነ ከኣ ዝረኣኽኒ ስለ ዝመሰለኒ 

እየ።”
ሰበይቲ፡ “እንታይ! ኣበይ ኣለኻ ሕጂ?”
ሰብኣይ፡ “ኣብ ጥቓ’ቲ ፎርኖ።”
ሰበይቲ፡ “ተጸበየኒ እመጽእ ኣለኹ።”
ድሕሪ 5 ደቒቕ ሰበይቲ፡ “ኣብቲ እንዳ ፎርኖ ኣለኹ ኣበይ ኣለኻ፡” በለቶ።
ሰብኣይ፡ “ኣብ ስራሕ እየ ዘለኹ። እንዳ ፎርኖ መጺእኪ ስለ ዘለኺ ኣብኡ ከለኺ 

ባኒ ግዝኢ፡” ብምባል ጕርሒ ዝመልኦ መልእኽቲ ኣመሓለለፉ ይበሃል። ‘ክልተ 
ጐራሓት ሓሙኽሽቲ ስንቆም’ ዝብልኹምሲ ከምዚዶ ኣይኮነን።

          ንጋድም

1 ኣንኮላ፡ ቀደዳ
4 ተግባር ክሽቦ ምፍጻም
9 ርሕቕ ኢሉ ዘሎ
11 እኩብ፡ ግፉጥ
12 ቡናዊ ቀለም ዝተሓወሶ ቀይሕ
14 -----------ድሕሪ ገዲም፡ ግደፎንዶ፡ 

ይትረፍ 
16 ባህላዊ መከላኸሊ ጭማራ
19 ጠባስ ከም ዘላታ
21 መጠን ፍሰት ማይ ንምቁጽጻር 

ዘገልግል ነዃል
23 ንላም ኪዲ ምባል
24 ብድላዩ ዝለኣኽ ወለንተኛ
28 1ይን 2ይን ፊደላት ሰ ብግምጣል
29 ዝተቐጥቀጠ እንስሳ፡ ከምዘይወልድ 

ዝተገብረ ተባዕታይ
30 ኣብ መታሕት ዝዝውተር ዓይነት 

ክዳን ደቂ-ኣንስትዮ
33 ኣብ ግዜ ሓጎስ እናገጠምካ 

ዝድረፍ ባህላዊ ወደሳ
34 ማዕጾ፡ መእተዊ፡ ኣፍ-ደገ
35 ልሕጭ ከም ዘላታ
37 ቅሳነት፡ ሩፍታ ጽቡቕ ድቃስ
39 ብርቱዕ ጸሓይ ከሎ ዝፍጠር ደበና
42 ቆፎ ማዕከን፡ መኽዘን (ሓሰር-

እኽሊ)
43 ጽባቐ ጓል-ኣንስተይቲ እትውክል 

ቅብኣ
47 ምግላው ከም ዘላታ
48 ውላድ በጊዕ
49 ኣብ ከባቢ ባጽዕ ዝርከብ መደበር 

ሓይሊ ኤለክትሪክ
50 ቀዳመይቲ ወርሒ
51 ንጎታን ጸጒሪ እንጥቀመሉ 

መመሸጢ
52 መመንጨውን መጨንጒዕን ደም

ኣዳላዊ፡ ፊሊሞን በየነ - ካብ ዓሰብኣዳላዊ፡ ፊሊሞን በየነ - ካብ ዓሰብ

ንድሕሪት ዝጐትት ባህርያት• የርክበሉ እየ ምባል፦• የርክበሉ እየ ምባል፦ ንሓደ ነገር 
ኣብ ውሽጢ ዝተወሰነ ግዜ ከነተግብሮ 
ዓቕሚን ግዜን እናሃለወና፡ የርክበሉ 
ብምባል ብሎሚ ጽባሕ ግዜ ምምጣጥ 
ንድሕሪት ንጕተት። እኹል ግዜ 
እናሃለወና ብግዜ ኣሎኒን የርክበሉን ዝብል 
ኣሉታዊ ኣተሓሳስባታት እናተዓሻሾና 
ብኸንቱ ኣብ ክንዲ ምሕላፍ፡ ንዘሎና 
ናይ ግዜ ጸጋ ብግቡእ ክንምዝምዞን 
ንገዛእ ርእስናን ንኻልኦትን ኣብ ምርባሕ 
ከነውዕሎን ተመራጺ እዩ። እንተ ዘይኰነ 
ኣብ ሓደ መዓልቲ ክንውድኦ እንኽእል 
ነገር ብግዜ ኣሎኒ ጥራይ ንዘሎና ዕዮ 
እናመጠጥና ኣብ ሓደ ሰሙን ክንዓሞ 
እንተደኣ ኽኢልና ንድሕሪት ኢና 
ንጕተት ዘለና። እቲ ምንታይሲ ኣብቲ 
ካብታ ሓንቲ መዓልቲ ዝያዳ ዝኸሰርናዮ 
ግዜ ካልእ ብዙሕ ክንዓዮ ዝነበረና 
ዕማማት ከሲርና ስለ ዝፈጸምናዮ። ስለዚ 
ኣብ ዕለታዊ ዕማማትና ዕዉታት ንምዃን 
መታን ክንክእል ‘ግዜ ኣሎኒ፡ የርክበሉ፡’ 
ካብ  ዝብል ጐታቲ  ባህርያት ተገላጊልና፡ 
ገዛእ ርእስና ግቡእ ኣጠቓቕማ ግዜ 
ክንምሃር ኣሎና።
• ንጹር - ክትግበር ዝኽእል ዝተጻሕፈ • ንጹር - ክትግበር ዝኽእል ዝተጻሕፈ 

ሸቶ ወይ ዕላማ ዘይምህላው፦ ሸቶ ወይ ዕላማ ዘይምህላው፦ ዕላማታትካ 
ኣብ ጽሑፍ ብምስፋር ቀጻሊ ናብቲ 
ትደልዮ ማእዝን ከም ዝሕብሩኻ ምግባር 
ተመራጺ እዩ። ዕላማታትካ ከም ዝረአ 
ገይርካ እንተ ዘይኣቕሪብካዮ፡ ኣቃሊልካ  
ብምርኣይ ካብ ምትግባሮም ክትበኵርን 
ኣገዳሲ ስጕምቲ ካብ ምውሳድ 
ክትዝሕትልን ዘሎ ተኽእሎ ዓቢ’ዩ። 

እዚ ዓይነት ኣካይዳ ከኣ፡ ሓደ ካብቶም 
ንድሕሪት ዝጐትቱ ባህርያት እዩ።
 ሸቶታት፡ መወዳእታ ውጽኢት 

ረሃጽካ’ዮም። እቲ ሕቶ ግን እዚ 
ኣይኰነን። ናበይ ከም ትጐዓዝ ኣቐዲምካ 
እንተ ዘይፈሊጥካ፡ ብኸመይ ኢኻ’ሞ 
ኣበይ ከም ዝበጻሕካ ክትፈልጥ? 
ዕላማታትካ ብጽሑፍ ምስ እተቐምጦ 
ግን፡ መዓስ ጀሚርካ? ዓላማኻ ንምጭባጥ 
ክንደይ ግዜ ወሲዱልካ? ብኸመይ ኣገባብ 
በጺሕካዮ? ከመልክቱልካ ይኽእሉ።
• ከይትወድቕ ምፍራሕ፡-• ከይትወድቕ ምፍራሕ፡- ፍርሒ፡ 

ደቂ ሰብ ድሌታቶም ኮነ ሕልምታቶም 
ግሁድ ንኸይገብሩ ዝዓግት ወይ 
ንድሕሪት ዝጐትት ዓንቃጺ ባህሪ እዩ። 
ፍርሒ ብብዙሕ መዳያት ክፍጠር ወይ 
ክቀላቐል ይኽእል እዩ። ፍርሒ ካብ 
ውድቀት፡ ፍርሒ ካብ ጌጋ ምፍጻም 
ካልኦትን። ፍርሒ ብተወሳኺ ከም 
ብርቱዕ ስምዒት ኰይኑ፡ ኣእምሮኣውን 
ኣካላውን በሰላ ከውርድ ይኽእል። 

ፍርሒ ሽሕ’ኳ ኣሉታዊ ጽልዋ ዘለዎ 
ጎዳኢ ስምዒት እንተዀነ፡ ብልክዕ 
እንታይነቱን መንቀሊኡን እንተ ተለልዩ 
ንምውጋዱ ኣዝዩ ቀሊል’ዩ። 
• ርእሰ-ተኣማንነት ዘይምህላው፦ • ርእሰ-ተኣማንነት ዘይምህላው፦ 

ርእሰ-ምትእምማን ውሽጣዊ ስራሕ እዩ። 
ምስ ሓጐስ ብቐጥታ ዝተኣሳሰር ምዃኑ 
ምዝካር ከኣ ኣገዳሲ እዩ። ስምዒት 
ዘይብቑዕ፡ ድኹም ምስሊ ኣብ ገዛእ 
ርእስኻ ምሕዳር ገለ ካብቶም ግኑናት 
ተርእዮታት ትሑት ርእሰ ተኣማንነት 
እዮም። ከምዚ ዓይነት ምስሊ ምስ 
ተሕድር ከኣ፡ ንድሕሪት ክትጕተት 
ግድን እዩ። ርእሰ-ተኣማንነት ተማሂርካ 
ክጥረ ዝኽእል ክእለት ምዃኑ ብምፍላጥ 
ከመይ ከም እተማዕብሎ እንተ ተገዲስካሉ 
ኣብ ነብስኻ እወታዊ ኣመለኻኽታ ስለ 
እተሕድር ዝስምዓካ ትሑትነት ክውገድ 
ይኽእል እዩ።
• ሕማቕ ምሕደራ ግዜ፦• ሕማቕ ምሕደራ ግዜ፦ ዓወትና 

ብእነመዝግቦ ናይ ግዜ ገደብ እዩ ዝልካዕ። 
ናይ ኩሉ ጻዕርና ፍረን ዓወትን ኣብ ነፍሲ 
ወከፍ ካልኢት ናይ ግዜና ስለ ዝርከብ፡ 
ንዘሎና ናይ ግዜ ጸጋ ኣብ እዋኑ ብዕቱብ 
ርኢና ክንጥቀመሉ እንተደኣ ዘይክኢልና፡ 
ንድሕሪት ክንጕተት ኢና። ብሓፈሻ ኣብ 
ዕለታዊ ህይወትና ዕዉታት ንምዃን ኣብ 
እነካይዶ ጕዕዞ፡ ግዜ እቲ ቀንዲ መሳርሒና 
ካብ ኮነ ብግቡእ ንጠቀመሉ።
• ዘይእሩም ኣዘራርባ፦• ዘይእሩም ኣዘራርባ፦ እንዛረቦም 

ኣተባባዕቲ ቃላት፡ ሓይሊ ይህቡና። 
ብኣንጻሩ እንዛረቦም ኣዕነውቲ ቃላት 
ከኣ፡ ዘይሓዊ መጕዳእቲ የውርዱ። 
ነቶም ክብጽሑ ዝሕለኑ ባህግታት 

ይዕንቅፉን ንድሕሪት ይጐትቱን። ቃላት 
ናይ ገዛእ-ርእሶም ሓይሊ ኣለዎም። 
ነቲ ከነመሓላልፎ እንደሊ መልእኽቲ 
ድማ የንጸባርቑ። ቃላት መልእኽቲ 
ስምዒታትናን ርድኢታትናን እዮም 
ዝቐርቡ። 
• ወልፊ ምህላው፦• ወልፊ ምህላው፦ ንዕብየትና ዝጸልዉ 

ብዓቢኡ ከኣ ኣብ መወዳእታ እንታይ 
ዓይነት ህይወት ከም እንነብር ዝውስኑ 
ወልፊታት ኣለዉ። ወልፊታት፡ ንናይ 
ሓደ ሰብ ናይ ስራሕ ልምዲ በሪዞም እቲ 
ሰብ ኣብ ስርሑን ሞያኡን ንኸይዕወት 
ክድርኹ ይኽእሉ። ስለዚ ቀለልቲ 
ዝመስሉ ልምድታት ብኣጋ ኣስተብሂልና 
ክንምሕዎም እንተ ዘይክኢልና ንድሕሪት 
ክጐትቱና ይኽእሉ እዮም። መብዛሕትኡ 
ሰብ፡ ዝሰረጾ ልምዲ ክምሖ ከም ዘይክእል 
ገይሩ ይወስዶ እዩ። ንኣብነት ወልፊ 
ሽጋራ ዘለዎ ሰብ፡ ኣብ ጥዕንኡን ስድሩኡን 
እንታይ ጽልዋ ኣለዎ ርዱእ እዩ። ነዚ 
ብምርዳእ፡ ኩሉ ግዜ ክህልወካ ኢልካ 
እትሃርፎ ነገር ብምግዛእ፡ እቲ ንወልፊ 
እተጥፍኦ ገንዘብ ዓቅቦ። ኣብ ህይወትካ 
ናይ ባህሪ ለውጢ ከተምጽእ ተበገስ። 
ንኣብነት፡ ስፖርት ምዝውታርን ሓያል 
ኣካላዊ ምንቅስቓስ ምዝውታርን ኣብ 
ምቁራጽ ወልፊ ሽጋራ ኣዝዩ ሓጋዚ’ዩ።
• ከይብሉኒ ምባል፦• ከይብሉኒ ምባል፦ ሰባት ከይብሉኒ 

ወይ ብዛዕባይ እንታይ ይብሉ ኢልካ 
ምሕሳብ ንቡር’ኳ እንተኾነ መጠኑ ምስ 
ዝሓልፍ ግን ናብ ሕማም’ዩ ዝምዕብል። 
ግዳያት ናይዚ ባህሪ ብዝቐርጽዎ ዘይንቡር 
ፍርሕን ጥርጣረን ምስ ሰባት ዝገብርዎ 
ርክብ ርሕቀቱ ዝሓለወ’ዩ። በዚ ምኽንያት 
ዝምድናታት ኣብ ምፍጣር ኣዝዮም 
ይሽገሩ’ዮም። ደቂ-ሰብ ብባህሪ ምስ ሰብ 
ናይ ምሕዋስ ሓያል ውሽጣዊ ድርኺት 
ኣለዎም። በዚ’ዩ ድማ ካብ ሰባት ምስ 
ዝንጸል ንኣካላውን ንስነ-ኣእምሮኣውን 
ሕማማት ቅሉዕ ወይ ተኣፋፊ ዝኸውን። 
ብሰንኪ ከይብሉኒ ምባል ምስ ሰብ 

ምሕዋስ፡ ካብ ክትሰርሖ ዝግብኣካ 
ስራሕ ብምብኳር፡ ካብ ሓቂ ዝረሓቐ 
ምኽንያታት ንድሕሪት ኣይትጐተት። 
ጌጋ ዝያዳ መምሃሪ ምዃኑ ኣሚንካ 
ስክፍታኻ ከተወግዶ ፈትን። ነብሰኻ 

ካብ ምንቃፍ ተቘጠብ። ንኣእምሮኻ 
ብሃነጽትን እወታውያንን ሓሳባት 
ክትመልኦ እንተኽኢልካ ናይ ከይብሉኒ 
ባህርያት ኣይተማዕብልን ኢኻ። 
• ዓቕምኻ ዘይምዕባይ፦• ዓቕምኻ ዘይምዕባይ፦ ፍልጠት 

ሓይሊ’ዩ። ፍልጠት ሓይሊ’ዩ ክንብል 
ከለና እምበኣር ብብዙሕ መንገድታት 
ክንትንትኖ ንኽእል። ፍልጠት ብብዙሕ 
መንገዲ ክርከብ ይኽእል እዩ። እቲ 
ቀንድን መተካእታ ዘይብሉን ምንጪ 
ፍልጠት ግን ምንባብ እዩ። ብመገዲ 
ንባብ ምስ ዝተፈላለዩ ፈላጣትን ጸሓፍትን 
ትራኸብ። ብመገዲ ምንባብ ኣታሓሳስባን 
ፍልጠትን ናይዞም ሊቃውንቲ ትረኽቦ። 
ንሳቶም ንዓመታት ጽዒሮም ዘቕርቡዎ 
ፍልጠት ኣብ ውሽጢ ሒደት መዓልታት 
ብዘደንቕ ቅልጣፈ ኣብ ትሕቲ ቁጽጽርካ 
ተእትዎ። ስለዚ ፍልጠት ምድላብ ኣብ 
ሎሚ ካብ ሎሚ ድማ ኣብዚ ሰዓት እዚ 
ንፈልሞ። እቲ ምንታይ መጻኢና ኣብ 
ሎሚ ስለ ዝምርኮስ።

ካብዝን ካብትንካብዝን ካብትን

ጎልፍ
እቲ ሎሚ ጎልፍ (Golf) እናተባህለ 

ዝፍለጥ ጸወታ፡ ኣብ ስኮትላንድ ብደቂ 
ተባዕትዮ ጥራይ ዝጽወት ዝነበረ ጸወታ 
እዩ።
ኣሰያይማኡ ድማ፡ ‘Gentlemen 

only ladies Forbidden’ (ንደቂ 
ተባዕትዮ ጥራይ፡ ንደቂኣንስትዮ 
ክልኩል) ዝብል’ዩ። እተን ቀዳሞት 
ፊደላት ምስ ንወስደን ድማ፡ GOLF 
ዝብል ቃል ይህባና። እቲ ናይ ብሓቂ 
ትርጉሙ ግን፡ ጎልፍ ኣሕጽሮተ ቃል 
ከም ዘይኰነ ይፍለጥ። ጎልፍ ‘ጎውፍ’ 
(gowf) ዝብል ቃል ናይ ስኮትላንድ 
እዩ። ትርጕሙ ድማ፡ ምስንዳው ወይ 
ምህራም ማለት እዩ።
ጎልፍ ታሪኻዊ ጸወታ ናይ ስኮትላንድ 

እዩ። ቶም ሞሪስ ኣብ ምዕባይ ጎልፍ 
ብዝተጻወቶ ተራ፡ ኣቦ ጎልፍ እናተባህለ 
እዩ ዝጥቀስ። ብዘካየዶ ጻዕሪ፡ ጸወታ 
ጎልፍ ናብ ዘመናዊ ቅዲ ብምቕያር 
ተፈታዊ ጸወታ ክኽውን ክኢሉ። 

ኣቐዲሙ ብባህላዊ በትሪን ኵዕሶን 
ኣብ ዝተፈላለየ ከባቢታት ይጽወት 
ከም ዝነበረ ይፍለጥ። ዘመናዊ ጸወታ 
ጎልፍ ግን፡ ካብ 1552 ኣብ ስኮትላንድ’ዩ 
ጀሚሩ። ኣብ ስኮትላንድ ዝርከብ 
‘ሰይንት ኣንድረው’፡ ‘ቤት ናይ ጎልፍ’ 
እናተባህለ እዩ ዝፍለጥ።  
ቶም ሞሪስ ብዘይካ’ቲ ጸወታ ጎልፍ 

ከም ስፖርታዊ ሞያ ንኽምዕብል 
ዝተጻወቶ፡ ክኢላ ተጻዋታይን 
ብተደጋጋሚ ሻምፕዮን ኰይኑ ከም 
ዝነበረን ይፍለጥ። ካብቲ ጸወታ 
ሓሊፉ’ውን፡ ክኢላ ዲዛይነር ሜዳ ጸወታ፡ 
ንፉዕ ኣፍራዪ ክለባት ኵዕሶ እግሪ’ዩ 
ዝነበረ። ንመንእሰያት ንምዕባይ ዝጽዕት 
ዝነበረ ወናም ሰብ እዩ። ምዕባለታት 
ጸወታ ጎልፍ ኣብ ዕድመ ሞሪስ እዩ 
ተፈጺሙ። ደረጅኡ ዝሓለወ ስፖርት 
ወይ ገይም ብምዃን ድማ፡ ኣብ 
መላእ ዓለም ሓደ ካብቶም ተፈተውቲ 
ዓይነታት ስፖርት ኰይኑ። 

ብቶም ሞሪስ ዝውነን ዝነበረ ብዓለም 
ደረጃ ፍሉጥ መሸጢ ናውቲ ጎልፍ፡ 
ንታሪኽ ጎልፍ፡ ኣገደስቲ ሰባት ኣብ 

ዓውደ ስፖርት ስኮትላንድ ኣፍልጦ 
ዝህብ ትካል እዩ። ምስ ጎልፍ ዝተኣሳሰር 
ታሪኽ’ውን ሓቚፉ ይርከብ።

ኣብ መበል 24 
ዕድመኡ ዝተቖጽየ 
ወዱ’ውን፡ ፕሮፈሽናል 
ተጻዋታይ እዩ ነይሩ። ኣብ 
14 ዕድመኡ ኣብ ‘ኦፐን’ 
ሻምፕዮን፡ ንኣርባዕተ 
ግዜ ብተኸታታሊ 
ተዓዊቱ። ኣብ ሓጺር ግዜ፡ 
ንህቡብነት ናይቲ ጸወታ 
ልዑል ኣበርክቶ ኣካይዱ።
‘ኦፐን’ ኣብ ዓለምና 

ካብቶም ዝኸበሩ 
ውድድራት ጎልፍ እዩ። 
እዚ ፍሉጥ ውድድር፡ 
ብ1860 ጀሚሩ። ቶም 
ሞሪስ ኣብ ሞያኡ ንልዕሊ 
70 ሜዳታት ጎልፍ 
ዲዛይን ወይ ዳግመ 
ምህናጽ ኣካይዱ እዩ።

ሃብተሚካኤል ዕቝባስላሴሃብተሚካኤል ዕቝባስላሴ

ሰዓት	  መደብ
09፡00	  ሃገራዊ መዝሙር
09፡05	  ኤሮቢክስ
09፡40	  ፊዮሪና
10፡15	  ፓኖራማ
11፡00	  ማእገር
13፡00	  ዶክተራት ኣብ ስትድዮ
13፡40	  ቀስተ ድሕነት
14፡00	  ሞዛይክ
16፡30	  እንዳ ዝማም
17፡05	  ሃብቲ ባሕሪ
17፡20	  ፊልም መስተንክር
17፡55	  መደብ ዋልታ
18፡35	  መደብ ህርመት
20፡00	  ዜና (ትግረ)	
20፡13	  ሲት -ኮም  እትመት
21፡00	  ዜና (ትግርኛ)		

 21፡25	  ሓፈሻዊ  ፍልጠትቡያ
22፡00	  ዜና (ዓረብ)		

 22፡10	  ዘዋሪት ካሜራ
22፡30	  ዜና (እንግሊዝ)	

	
	
ሰዓት	  መደብ
12፡00	  ሃገራዊ መዝሙር
12፡02	  ዕላል ተመክሮ
12፡30	  ዜና (ትግርኛ)
12፡50	  ዜና ስፖርት
12፡55	  ዕላል ጥበባት
13፡30	  ዜና (ዓረብ)
13፡45	  ሄሎ ደባይዋ
15፡30	  ዶክመንታሪ
17፡00	  ዜና (ትግርኛ)
17፡15	  ሌላ
17፡30	  ዜና (ዓረብ)
17፡40	  ደረት ቃና
19፡10	  ሳይዳ
20፡00	  ዜና (ትግረ)
20፡15	  ሰሙናዊ ፍጻመታት ስፖርት
21፡00	  ዜና (ትግርኛ)
21፡25	  ድሃይ ሕትመት
22፡00	  ዜና(ዓረብ)
22፡10	  ቈላሕታ	
22፡30	  ዜና (እንግሊዝ)

ሎሚ ኣብ ERI-TV 

ሰኑይ 



ሓዳስ   ኤርትራ

ምልክታምልክታምልክታምልክታ
ናጽነት ደስበለ - ሓበን ገብረኣምላኽ - ሳምራዊት መለስናጽነት ደስበለ - ሓበን ገብረኣምላኽ - ሳምራዊት መለስ

POSITION DESCRIPTION
Position: Skid Street Loader Operator
Number required 2
Salary As per the Company salary scale
Reporting to: The incumbent will report to the Process Supervisor.

Primary Responsibility & 
Scope of Work

A skid steer loader operator drives and controls skid steer equipment. He uses the machine’s controls to load, lift, shovel, and move. The 
Skid Steer Operator also vitally ensures the job site is clean and free of piled slurry, dust, debris, etc. This work is typically performed 
with a clean-up bucket. A skid steer loader operator is required to drive safely, regulate the speed, and move the load from one place to 
another. 

Duties: -	 Operate the 395B Skid Steer Loader to perform various tasks such as loading, lifting, and moving materials.

-	 Conduct pre-operation inspections to ensure the skid steer loader is working well.

-	 Follow safety protocols and company guidelines to ensure a safe working environment.

-	 Collaborate with team members to complete the job efficiently and on time.

-	 Report any mechanical issues or safety concerns to the supervisor immediately.

-	 Maintain accurate records of operations and maintenance activities.

-	 Perform routine maintenance and minor repairs as needed.

-	 Perform any other job assigned by the supervisor.
Formal Education, 
Certifications or 
Equivalents

-	 High school diploma or equivalent.

-	  Valid operator’s license and certification to operate skid steer loaders.
Working Experience – 
Nature & Length • Minimum of 1 years of experience operating skid steer loaders, preferably the 395B model.

Other skills and abilities knowledge of heavy machinery operation and maintenance.
• Excellent hand-eye coordination and physical stamina.
• Ability to work independently and as part of a team.
• Strong commitment to safety and attention to detail.
• Experience operating other heavy-duty machines.
• License Requirement: Valid Eritrean above Grade three driving license.

Salary As per the Company Salary Scale
 Address Please mail your applications to Zara Mining Share Company. P. O. Box 2393 Asmara

  
Note to Eritrean applicants: - Please send a copy of your application to Aliens Employment Permit Affairs P.O. Box 7940 Asmara, Eritrea. and Eritrea. Mineral 
Resources Management P. O. Box 272
Deadline for application:  7 days from the day of announcement.

Vacancy Announcement
Position: Tire Fitter
Number required                 1
Location: Based at Koka Gold Mine (Site)
Reporting to: Maintenance Supervisor/Superintendent
Primary Responsibility Summarize the purpose of the job in a maximum of three or four lines.

Answer the following questions: What does the job do, and why does this job exist? 

Duties: -	 Maintenance repair of all the Tires of light vehicles, trucks, and machinery
-	 Make a record of the tire repair and keep control of the stock.
-	 Assistance in ordering the tire accordingly and writing maintenance reports.
-	 Inspect tires and related components.
-	 Select tires and rims for vehicles.
-	 Balance tires and wheels
-	 Road test vehicles
-	 Execute all tire maintenance efficiently, effectively, and safely,
-	 Operate Tire handling equipment safely and with care,
-	 Daily safety check and housekeeping in worship
-	 Work closely with supervisors to improve preventative maintenance and continuous improvements in the future.

Other jobs given by General Forman and shift foreman
Educational Qualification -	 Complete five grade
Working Experience- Nature & length: -	 Minimum three years as Tire Man

-	 Mine experience as an asset
Other skill & abilities 	 Driving skill

	 Ability to communicate well with co-workers.
	 Ability to work under pressure in some situations.
	 Able to meet all satisfy requirements and applicable safety policies.
	 Work overtime if required.
	 Troubleshoot and inspect equipment to detect faults and malfunctions.
	 Ability to read and write to keep daily records, including maintenance reports and documentation.

Key Performance Indicators: 	 Willing to undertake tasks requested by management outside the job description should the need arise
Salary As per the Company scale
Additional Requirement for nationals: - Having fulfilled his/her National Service obligations and providing evidence of a release paper from the Ministry of Défense.  Present Clearance 

paper from the current/last employer. Only short-listed applicants would be considered as potential candidates for an interview.  Application documents will not be returned to the 
sender.

Please mail your applications to :  Zara Mining Share Company   P. O. Box 2393. Asmara, 

 Note to Eritrean applicants: - Please send a copy of your application to Aliens Employment Permit Affairs P.O. Box 7940 Asmara, Eritrea. and Eritrea. 
Mineral Resources Management P. O. Box 272
 Deadline for application:  7 days from the day of announcement.

ስፖርትስፖርት
ሙሴ ገ/እግዚኣብሄርሙሴ ገ/እግዚኣብሄር

ስፖርትስፖርት
ስፖርታዊ ውድድር ክፍልታት ሚኒስትሪ ምኽልኻል ቀጺሉስፖርታዊ ውድድር ክፍልታት ሚኒስተሪ 

ምኽልኻል፡ ብናይ ደቂ ተባዕትዮ ጸወታ ኵዕሶ 
እግሪ ቀጺሉ።
  ኣብ መኽፈቲ ጸወታ ንሳቡር ስዒራ 

ሰለስተ ነጥቢ ዝኣኸበት ሂምቦል፡ ምስ ሓሊበት 
ማዕረ ንዝተፈላለየት ዒታሮ ገጢማታ። 
ሂምቦል፡ ኣብ ራብዐይቲ ደቒቕ ካብ ግርማይ 
መሓሪ መሪሕነት ዘትሓዘታ ሸቶ ከተመዝግብ 
እንከላ፡ ዒታሮ ብመንገዲ ተኽሊት ሓጎስ 
ተመዓራሪያ። እንተኾነ ሂምቦል፡ ኣብ መበል 
12 ደቒቕ ካብ ሃኒባል ኪሮስ፡ ኣብ መበል 
19 ደቒቕ ካብ ዩኤል ገረዝግሄር ኣብ መበል 
80 ደቒቕ ከኣ ብመንገዲ ሳምሶን ገብረዋህድ 
ሸቶታት ወሲኻ ብገፊሕ 4ብ1 ተዓዊታ። 

ነጥባ ድማ ናብ ሽዱሽተ ክብ ብምባል 
ትመርሕ ኣላ። 
  ኣቐዲመን ፍርቂ መዓልቲ ዓራግን 

ሳቡርን ክጻወታ እንከለዋ፡ ኣብ ዝሓለፈ 
ማዕረ ዝተፈላለየት ብፊልሞን ወልደሚካኤል 
እትስልጥን ዓራግ ብዓብላሊ ጸወታ 3ብ0 
ተዓዊታ። ሻም ገብረመስቀል፡ ኤርምያስ 
ታደሰን ኣሕመድ ሓጎስን ሸቶታት 

ኣመዝጊቦም። በዚ ከኣ፡ ንሂምቦል ትስዕባ ኣላ። 
እንተ ሳቡር ግና፡ ኣብ ክልተ ግጥማት ኣይተዓወተትን 
ዘላ። 
  እዚ ውድድር፡ ጽባሕ ሰኑይ ኣባሓኒ ምስ ዒታሮ፡ 

ሓሊበት ምስ ሳቡር ካብ ሰዓት 2፡00 ድ.ቀ ጀሚረን 

ብዘካይዳኦ ግጥማት ክቕጽል እዩ። ብዘይካ’ዚ 8፡
00 ቅ.ቀ ጸወታ ኵዕሶ ሰኪዔት ናይ ሰለስተ 
ብሰለሰተ ኣብ መዓስከር ደንደን ቦውሊን 
ክካይድ መደብ ተሰሪዑ ኣሎ።

“ኣባህራሪ ሕልሚ “ኣባህራሪ ሕልሚ 
ኣብቂዑ” ኣብቂዑ” ፖግባፖግባ

ኣከፋፋሊ ጁቬንቱስ ፖል ፖግባ፡ ኣባህራሪ 
ሕልሚ ክብል ንዝጸውዖ መቕጻዕቲ ሓይሊ 
ዝህብ መድሃኒት ከምዘብቀዐ ገሊጹ - ድሕሪ’ቲ 
ናይ ኣርባዕተ ዓመታት መቕጻዕቲ ናብ 18 
ኣዋርሕ ምጉዳሉ።
  ፖግባ፡ ዝሓለፈ ወቕቲ 

ድሕሪ ዝተገብረሉ መርመራ 
ኣብ ኣካላቱ ሓይሊ ዝህብ 
መድሃኒት ከምዝጸንሐ ምግላጹ 
ይዝከር። ዝሓለፈ ወርሒ ለካቲት 
ከኣ፡ ብሃገራዊ ትካል ጸረ-ሓይሊ 
ዝህብ መድሃኒት ሃገረ ኢጣልያ፡ 
ንኣርባዕተ ዓመታት ካብ ጸወታ 
ክእገድ ተወሲኑሉ ነይሩ።
  ይዂን እምበር፡ እዚ ወዲ 31 

ዓመት ተጻዋታይ፡ ነቲ ጥረ-ነገር 
ኮነ ኢሉ ከምዘይወሰዶ ብምግላጽ፡ 
ናብ ቤት ፍርዲ ስፖርት ይግባይ 
ኢሉ። ዓርቢ ምሸት ከኣ፡ ሕቶኡ 
ተቐባልነት ብምርካቡ፡ እቲ ንኣርባዕተ 
ዓመታት ተወሲኑሉ ዝነበረ መቕጻዕቲ 
ተሰሪዙ፡ ካብ 11 መስከረም 2023 ዝሕሰብ 
ብናይ 18 ኣዋርሕ መቕጻዕቲ ተተኪኡ ኣሎ። 
እዚ ማለት፡ ካብ ምብጋስ ዝሓለፈ ወቕቲ 
ጀሚሩ ካብ ጸወታ ርሒቑ ዘሎ ፖግባ፡ ኣብ 
መጋቢት 2025 ናብ ጸወታ ክምለስ እዩ።
  ካብ ጥሪ 2025 ጀሚሩ ምስ ጋንታኡ 

ልምምድ ክገበር ተፈቒዱሉ ዘሎ ፖግባ፡ 
ድሕሪ’ዚ ውሳነ፡ “ኣብ መወዳእታ እቲ 
ኣባህራሪ ሕልሚ ኣብቂዑ። ዳግማይ ናብታ 
ዝሓልማ መዓልቲ ከቛምት እየ።” ኢሉ። 
ፖል፡ ነቶም ጥርዓኑ ዝሰምዑ ደያኑ ድማ 
ምስጋኑ ገሊጹ።

  ፖግባ፡ በቲ ኣቐዲሙ ዝተበየነሉ መቕጻዕቲ 
ክሳብ 2027 - ወዲ 34 ዓመት ዝኸውን፡ ካብ 
ንጥፈታት ኵዕሶ እግሪ ከምዝርሕቕ ምተገደደ 
ነይሩ። ሕጂ ግና፡ ወዲ 32 ዓመት (ኣብታ 

ዝምለሰላ ወርሒ መጋቢት) ምስ ኮነ ክምለስ 
እዩ። ዳግማይ ናብ ጁቬንቱስ ክምለስ ዘለዎ 
ተኽእሎ ግና፡ ስሑው ምዃኑ ይሕበር። ኣብ 
2022 ካብ ማን ዩናይትድ ብናጻ ኣምጺኣ 
ክሳብ ሰነ 2026 ዘጽንሖ ውዕል ዘፈረመቶ 
ጁቬ፡ ውዕሉ ከተቋርጾ ብምድላያ ምስኡ ኣብ 
ስምምዕ ክትበጽሕ ተበጊሳ ኣላ - ብመሰረት 
ጋዜጣ ካልሾ ማርካቶ። 
  በዚ ከኣ፡ ቁጽሪ 10 ማልያኡ ብከናን 

ዪልዲዝ ተመንጢሉ ዘሎ ፖግባ፡ ናጻ ተጻዋታይ 
ክኸውን ዘለዎ ተኽእሎ ዓቢ እዩ። ከምኡ 
እንተኾይኑ ከኣ፡ እዚ ዕዉት ዋንጫ ዓለም 
2018 ዝነበረ ፈረንሳዊ፡ ኣብ መጋቢት 2025 
እተፈርሞ ሓዳስ ክለብ ከናዲ እዩ።

ሊቨርፑል፡ መሳጢ ጕዕዞኣ ቀጺላቶሊቨርፑል፡ መሳጢ ጕዕዞኣ ቀጺላቶ
ሲቲን ኣርሰናልን ተዓዊተን

ንሻውዓይ ሰሙን ግጥማት ፕሪመር ሊግ ናብ 
ክሪስታል ፓላስ ተጓዒዛ ዝመወሰቶ ሊቨርፑል፡ 
ብእንኮ ሸቶ ዲያጎ ጆታ ተዓዊታ፡ መሳጢ ጕዕዞኣ 
ቀጺላ።
  ሊቨርፑል፡ ኣብ ታሽዐይቲ ደቒቕ እያ ሸቶ 

ኣመዝጊባ። ወላ’ኳ ኣብ ዝተረፈ ዝነውሐ ግዜ 
ሸቶ እንተዘይወሰኸትን ድሕሪ ዕረፍቲ ብፓላስ 
እንተተበደሀትን፡ ኣገደስቲ ሰለስተ ነጥቢ ሒዛ 
ምውጻእ ግና፡ መሪሕነታ ክትዕቕብ ክኢላ ኣላ። 
ኣብ ኩሉ ውድድር ሻዱሸይቲ ተኸታታሊ 
ዓወት ድማ ሰኒዳ።
  ሓንሳብ ዝተሳዕረት ሊቨርፑል፡ ካብ ሸውዓተ 

ግጥማት 18 ነጥቢ ብምእካብ ነዚ ውድድር 
ትመርሖ ኣላ። ብኣንጻሩ፡ ቀዳመይቲ ናይ ሊግ 
ዓወት ተናዲ ዘላ ፓላስ፡ ሰለስተ ግዜ ማዕረን 
ኣርባዕተ ስዕረትን ሰኒዳ ብሰለስተ ነጥቢ መበል 
18 ተሰሪዓ ኣላ።
  ዓወት ሊቨርፑል ርእየን ዝኣተዋ ማን 

ሲቲን ኣርሰናል’ውን ዓወት ኣመዝጊበን ኣለዋ። 
ኣብ ተኸታተልቲ ክልተ ናይ ሊግ ግጥማታ 
ኣንጻር ኣርሰናልን ኒውካስልን ማዕረ ዝወጸት 

ሲቲ፡ ንፉልሃም ዓዲማ ብጻዕሪ 3ብ2 ተዓዊታ። 
ፉልሃም፡ ቀዲማ ኣብ መበል 26 ደቒቕ 
ካብ ኣንድረያስ ፐሬራ ብዝረኸበታ ሸቶ 1ብ0 
መሪሓ ነይራ።
  እንተኾነ፡ ንቦታ ሮድሪ ክሽፍን ዓቢ ሓላፍነት 

ወሲዱ ዘሎ ማቲዮ ካቫቺች፡ ኣብ መበል 32ን 
47ን ደቓይቕ ክልተ ሸቶታት ኣመዝጊቡ 
መሪሕነት ንጋንታኡ ኣረጋጊጹ። ጀረሚ ዶኩ 
ከኣ፡ ንሳልሰይቲ ሸቶ ኣብ መበል 82 ደቒቕ 
ኣቑጺሩ ውጽኢት ኣግፊሕዎ። ኣጥቃዓይ 
ፉልሃም ሮድሪጎ ሙኒዝ ኣብ መበል 88 
ደቒቕ ልዳት ሲቲ ብምድፋሩ ግና፡ ንዝተረፋ 
ደቓይቕ ንሲቲ ብጸቕጢ ክትጻወት ቀሲቡዋ። 
ግዜ ብምእኻሉ ከኣ፡ ሲቲ ናብ ሓዲድ ዓወት 
ፕሪመር ሊግ ክትምለስ ክኢላ። እዛ ጋንታ፡ 
ትማሊ ማዕረ እንተትወጽእ ነይራ - ድሕሪ 
20 ዓመታት ኣብ ተኸታታሊ ሰለሰተ ናይ 
ሊግ ግጥማት ማዕረ ዝተፈላለየትሉ ታሪኽ 
ምዀነ። ሲቲ፡ ድሕሪ ሕዳር 2022 ኣብ ሜዳኣ 
ካብ ዘካየደቶም 50 ዝተፈላለዩ ግጥማት ዛጊት 
ኣይተሳዕረትን ዘላ። 

  ኣብ ማእከላይ ሰሙን ንፒኤስጂ ዓዲማ 
2ብ0 ብምስዓር ቀዳመይቲ ናይ ሻምፕዮንስ 
ሊግ ዓወት ዘስተማቐረት ኣርሰናል፡ ክሳብ ሕጂ 
ንዘይተዓወተት ዘላ ሳውዝሃምፕተን ዓዲማታ። 
ኣብ መበል 55 ደቒቕ ብካመሮን ኣርቸር ልዳት 
ኣርሰናል ዝደፈረት ሳውዝሃምፕተን፡ ድሕሩ 
ንዝመጻ መጥቃዕቲታት ኣርሰናል ዝጻወር 
ዓቕሚ ኣይነበራን።  
  ካይ ሃቨርትስ፡ ድሕሪ ሰለስተ ደቓይቕ 

መመዓራረዪት ሸቶ ብምቝጻሩ፡ ዳግማይ 
መድሕን እዛ ጋንታ ክኸውን ክኢሉ። ኣብ 
ቀዳማይ መስመር መላፍንቱ ዝኾኑ ጋብሪኤል 
ማርቲኒልን ቡካዮ ሳካን ከኣ፡ ብተኸታታሊ ኣብ 
መበል 68ን 88ን ደቓይቕ ንናይ ቅድሚ 
ወዲ ጋንታኦም ሓላዊ ልዳት ሳውዝሃምፕተን 
ኣሮን ራምስዳል ሸቶ ኣመዝጊቦሙሉ፡ 
ጸወታ ከኣ 3ብ1 ተዛዚሙ። በዚ ከኣ፡ ሲቲን 
ኣርሰናልን ብተመሳሳሊ 17 ነጥቢ ብጸብለልታ 
ሸቶ ተፈላልየን ካልአይቲን ሳልሰይቲን ኮይነን 
ንሊቨርፕል ይስዕባኣ ኣለዋ። 
  ብዘይካ’ዚ፡ ኣብቲ ዕለት፡ ብሬንትፍሮድ 

ንዎልቨስ 5ብ3፡ ዌስት ሃም ኒፕስዊች ታውን 
4ብ1፡ ሌሰስተር ከኣ፡ ንቦርንማውዝ 1ብ0 
ስዒረናአን።

ያማል፡ ብሉጽ ተጻዋታይ ወርሒ መስከረም ተባሂሉ
ተጻዋታይ ባርሴሎና - ላሚን 

ያማል፡ ብሉጽ ተጻዋታይ ላ’ሊጋ 
ወርሒ መስከረም ተባሂሉ ተሸሊሙ።
  ያማል፡ ጋንታኡ ኣብታ ወርሒ 

ኣብ ዘካየደተን ኣርባዕተ ናይ ሊግ 
ግጥማት፡ ንሰለሰት ጸወታታት 
ክትዕወተለን ልዑል ተራ ተጻዊቱ፣ 
ሰለስተ ሸቶታትን ሓንቲ ቀረበን 
ድማ ኣበርኺቱ። 
  በዚ ከኣ፡ እዚ ወዲ 17 ዓመት 

ብሉጽ መንእሰይ፡ ንከይላን ምባፐ - 
ሪያል ማድሪድ፡ ኢናኪ ዊሊያምስ - 
ኣትለቲኮ ቢልባኦ፡ ጂዮቫኒ ሎ ሰልሶ 
- ረያል በቲስ፡ ከምኡ’ውን ካርሎ 
ቪቸንተ - ዲፖርቲቮ ኣላቨስ በሊጹ 
ተሸሊሙ። ያማል፡ ነዛ ወርሓዊት 
ሽልማት ንፈለማ ግዜ እዩ ተዓዊቱላ፣ 
ንናይ ትሕቲ 23 ዓመት ግና፡ ክልተ 
ግዜ ተዓዊቱላ ነይሩ። ናይ ወርሒ 
ነሓሰ ሽልማት፡ ወዲ ጋንታኡ ንያማል 
- ራፊንያ እዩ ተዓዊቱላ ነይሩ።

ያማል   (ጸጋም) ራፊኒያ (የማን)

ዊሊያምስ፡ ኣብ ቢልባኦ ሕጉስ ከምዘሎ ገሊጹ
ኒኮ ዊሊያምስ፡ ወላ’ኳ ካብ ዓበይቲ 

ኤውሮጵውያን ክለባት ተገዳስነት ረኺቡ 
እንተሃለወ፡ ንሱ ግና፡ ኣብ ጋንታኡ ኣትለቲኮ 
ቢልባኦ ሕጉስ ከምዘሎ ተዛሪቡ።
  ዊሊያምስ፡ ካብ ዝሓለፈ ዓመት ጀሚሩ 

ብፍላይ ከኣ፡ ኣብ ዋንጫ ኤውሮጳ 2024 

ብዘርኣዮ መሳጢ ብቕዓት፡ ካብ ዓበይቲ ክለባት 
ባርሴሎና፡ ኣርሰናልን ቸልሲን ተገዳስነት 
ክረኽብ ክኢሉ እዩ። 
  እንተኾነ፡ ኣብዛ ጋንታ ክጸንሕ ከምዝወሰነ 

ኣፍሊጡ ኣሎ። ምስ ምዝዛም 2024-25 ምስ 
ጋንታኡ ዘለዎ ውዕል ዘብቅዕ ዊሊያምስ፡ ሓዲሽ 

ውዕል ክፍርም መደብ እንተሃልይዎ ኣብ 
ዝተሓተሉ፡ “ኣብ ቢልባኦ ሕጉስ ኣለኹ፣ 
ክጸንሕ ድማ ወሲነ ኣለኹ።” ኢሉ።
  ምስ ሓዉ ኢናኪ ዊሊያምስ ብሓባር 

ኣብዛ ጋንታ ዝጻወት ወዲ 22 ዓመት 
ኒኮ፡ እስጳኛ ንዋንጫ ኤውሮጳ 2024 
ከተልዕላ መሪሕ ተራ ካብ ዝተጻወቱ 
ኣባላታ ምንባሩ ይዝከር።

ኣሊሶን፡ መጕዳእቲ ገጢምዎኣሊሶን፡ መጕዳእቲ ገጢምዎ
ሓላዊ ልዳት ሊቨርፑል ኣሊሶን በከር፡ 

ትማሊ ጋንታኡ ንክሪስታል ፓላስ ኣብ 
ዝሰዓረትሉ ጸወታ ፕሪመር ሊግ፡ መጕዳእቲ 
ኣጋጢምዎ ክወጽእ ተቐሲቡ።
  ኵዕሶ ክመልስ ክብል ኣብ የማነይቲ 

እግሩ መጕዳእቲ ዝገጠሞ ኣሊሶን፡ ኣብ 
መበል 79 ደቒቕ እዩ ብሳልሳይ ሓላዊ ልዳት 
ቪተዝስላቭ ጃሮስ ተተኪኡ ወጺኡ። ብሰንኪ 
ናይ ጭዋዳ ጸገም ሓንቲ ጸወታ ከሲሩ ትማሊ 
ናብ ሜዳ ዝተመልሰ እዚ ብራዚላዊ፡ ሰሪ’ዚ 

ናይ ሕጂ መጕዳእቲ ካብ ገለ 
ግጥማት ክበኵር ከምዝኽእል 
ተገሚቱ ኣሎ።
  ዓላሚ’ዛ ጋንታ ኣርነ ስሎት 

ድሕሪ’ዛ ጸወታ ብዛዕባ እዚ ሓላዊ 
ማዕጾ ኣብ ዝሃቦ መግለጺ፡ ንገለ 
ቅንያት ካብ ጸወታ ክርሕቕ 
ምዃኑ ገሊጹ። ሊቨርፑል፡ ድሕሪ 

ኣህጉራዊ ግጥማት ዝመጽእ 20 ጥቅምቲ 
ንቸልሲ ኣብ ሜዳኣ ክትዕድማ እያ፣ ኣብ 
ሻምፕዮንስ ሊግ ናብ ኣርቢ ሌፕዚግ ተጋዒዛ 
ድሕሪ ምጽዋታ ድማ፡ ኣብ ፕሪመር ሊግ 
ናብ ኣርሰናል ክትጓዓዝ እያ - 27 ጥቅምቲ። 
ናብ ሃገራዊት ጋንታ ብራዚል ዘይጥርነፍ 
ኣሊሶን፡ ኣብዘን ወሰንቲ ግጥማት ክስእንዎ 
ከምዝኽእሉ’ውን እዚ ሆላንዳዊ ዓላሚ 
ኣሚቱ።

መደብ ጸወታመደብ ጸወታ
ሎሚሎሚ

ፕሪመር ሊግፕሪመር ሊግ
ኣስቶን ቪላ - ማን ዩናይትድ 4፡00 ድ.ቀ

ቸልሲ - ኖቲንግሃም 4፡00 ድ.ቀ
ብራይቶን - ቶተንሃም 6፡30 ድ.ቀ

ላ’ሊጋላ’ሊጋ
ዲፖርቲቮ ኣላቨስ - ባርሴሎና 5፡15 ድ.ቀ
ሪያል ሶሴዳድ - ኣትለቲኮ ማድሪድ 10፡

00 ምሸት
ሰሪ’ኣሰሪ’ኣ

ጁቬንቱስ - ካግሊያሪ 1፡30 ድ.ቀ
ሞንዛ - ሮማ 7፡00 ድ.ቀ

ፊዮረንቲና - ኤሲ ሚላን 9፡45 ምሸት
ሊግ 1 ፈረንሳ ሊግ 1 ፈረንሳ 

ኒስ - ፒኤስጂ 9፡45 ምሸት
ቡንደስሊጋቡንደስሊጋ

ኢንትራክ ፍራንክፈርት - ባየር ሙኒክ 6፡
30 ድ.ቀ



ሓዳስ   ኤርትራ

 ተረኛ ፋርማሲ ተረኛ ፋርማሲ ጎደና 
ቁ.ስልኪ ጎደና ተጋደልቲ ቁ. 20፡ ጥቓ ፋብሪካ ምስማር(ጎዳይፍ)

ጎደና ዶጎሊ 171-65 ከባቢ ኣልፈርማዮ ጥቓ እንዳ ኦርሲ ጋራጅ
ጎደና ዓዲ ኣቤይቶ ቁ. ገዛ 43 ልዕሊ ሆስፒታል ብርሃን ዓይኒ

181048
127188
163485

ዕለትዕለት

ፋርማሲ ቁ.1 መዓልታውን ለይታውን ኣገልግሎት ትህብ         ቁ.ቴሌፎን 127565 

ፋርማሲ ሪሻም
ፋርማሲ ካተድራል
ፋርማሲ ፍረ-ኣዉሊዕ

6/10/24

ዳህሳስን ምርምርንዳህሳስን ምርምርን
  ዮርዳኖስ ጸጋይ    ዮርዳኖስ ጸጋይ  

ዳህሳስን ምርምርንዳህሳስን ምርምርን
6 ጥቅምቲ 2024 - ገጽ 8መበል 34 ዓመት ቁ.31

abur Printing Services

“ብኣልኮላዊ መስተ ዝተጐድአ ሓንጎል፡ ቀልጢፉ ክጽገን ይኽእል’ዩ” መጽናዕቲኣብ ኣመሪካ ኣብ ዝተኻየደ ሓዲሽ 
መጽናዕቲ፡ ልዑል ኣልኮላዊ መስተ 
ዘዘውትሩ ዝነበሩ ግን ከኣ ዘቋረጽዎ ሰባት፡ 
እቲ ብመስተ ዝተተንከፈ ላዕለዋይ ክፋል 
ሓንጎሎም፡ ድሕሪ 7 ወርሒ ናብ ንቡር 
ጥዕናኡ ክምለስ ከምዝኽእል ተሓቢሩ።
ልዑል ኣልኮላዊ መስተ ምስታይ 

ዘዘውትሩ ሰባት፡ ካብ’ቶም መስተ ዘይሰትዩ 
ሰባት፡ እቲ ምስ ተገንዝቦ ዝተሓሓዝ 
ላዕለዋይ ክፋል ሓንጎሎም ዝረቐቐ እዩ። 
እቲ መጽናዕቲ፡ ንኩነታት ሓንጎል ብዘርኢ 
ቴክኖሎጂያዊ መሳርሒ ተማእኪሉ እዩ 
ተኻይዱ። 

እቶም ወልፊ 
ኣልኮላዊ መስተ 
ዝነበሮም ሰባት፡ መስተ 
ምስ ኣቋረጽዎ፡ እቲ 
ክረቅቕ ዝጀመረ 
ላዕለዋይ ክፋል 
ሓንጎሎም፡ ኣብ 
ውሽጢ ሓደ ወርሒ 
ቅልጡፍ ጽገና 
ከካይድ ከሎ፡ ኣብ 
ውሽጢ ሸውዓተ 

ወርሒ ከኣ ምሉእ ብምሉእ ከምዝሓዊ 
እዩ፡ በቲ ቴክኖሎጂያዊ መሳርሒ ክፍለጥ 
ተኻኢሉ ዘሎ። 
ብዘይካ’ዚ፡ እቶም ልዑል ኣልኮላዊ መስተ 

ዝሰትዩን ሽጋራ ዘትክኹን ዝነበሩ ሰባት፡ 
መስተ ኣቋሪጾም ሽጋራ ምትካኽ ምስ 
ዘይገድፍዎ፡ ዝተሃስየ ሓንጎሎም ቅልጡፍ 

ጽገና ከርኢ ከምዘይክእል ተገሊጹ። 
ኣዕናዊ ወልፊ ኣልኮላዊ መስተ ዘለዎም 

ሰባት፡ እቲ ምስ ተገንዝቦ ዝተሓሓዝ 
ክፋል ሓንጎሎም ምስ ግዜ ስለዝረቅቕ፡ 
ኣብ ዝወስድዎ ውሳነን ዘርእይዎ ባህርን 
ኣሉታዊ ጽልዋ ከምዘስዕበሎም ክኢላታት 
ይሕብሩ።

ምጕዳል ክብደት ኣካላት፡ ዕድመ ሓንጎል የዛዪድ
ንክብደት ኣካላት ብ1 ሚእታዊት 

ጥራይ ብምጉዳል፡ ንዕድመ ሓንጎል 
ካብ’ቲ ዘቚጸርካዮ ዕድመ ብ9 ኣዋርሕ 
ከተንእሶ ከምዝከኣል ኣብ ዩኒቨርሲቲ ነገቭ 
- እስራኤል ኣብ ዝተኻየደ መጽናዕቲ 
ተሓቢሩ። 
ኣብ’ቲ መጽናዕቲ፡ ከም ኣሕምልቲ፡ ዓሳ፡ 

ኣእካል፡ ጥረታት፡ ደርሆ፡ ውሑድ ዓቐን 
ስጋ፡ ጸባን ውጽኢት ጸባን ዝኣመሰሉ 
መግብታት ብምምጋብ፡ ዝመጽእ ምጉዳል 

ክብደት ኣካላት፡ ኣብ ምሕላው ጥዕና 
ሓንጎል እወታዊ ተራ ከምዘለዎ ተገሊጹ። 
ካብ ትውለድ ዘቑጸርካዮ ዕድመን 

ዕድመ ኣካላትን፡ በበይኑ ምዃኑ እዮም 
ክኢላታት ዝገልጹ። ዕድመ ኣካላትና 
ዘይከምቲ ዘቚጸርናዮ ዕድመ፡ በቲ 
እንነብሮ ቅዲ መነባብሮ ክውስኽ ወይ 
ክጎድል ይኽእል። በዚ መሰረት፡ ገለ ሰባት 
ዋላ ብዕድመ ዓበይቲ ከለዉ ኣካላቶም 
ጽቡቕ ክንቀሳቐስን ንኣሽቱ ኰይኖም 

ክርኣዩን ክስምዖምን 
እንከለዉ፡ ገለ ሰባት 
ድማ ብዕድመ 
ንኣሽቱ ክነሶም፡ የግዳ 
ኣካላቶም ዝኣረገ 
ኮይኑ ይርአዮምን 
ይስምዖምን። እዚ 
ስምዒት እርጋን 
ኮነ ንእስነት ግን፡ 
ስምዒት ጥራይ 

ዘይኮነ፡ በቲ እትነብሮ ዓይነት ቅዲ መነባብሮ 
ኣብ ዲ.ኤን.ኤይ ዝፍጠር ምልክት ወይ 
ከኣ በቲ ኣብ ሓንጎል ዝኽሰት ምዝንባዕ 
ናይ መስርሕ ዝስዕብ ምዃኑ፡ እዞም 
ተመራመርቲ ይገልጹ።
 እዚ መጽናዕቲ ኣብ ከባቢ 300 ልዑል 

ሚዛን ሰብነት ዘለዎም ሰባት ዝተኻየደ 
እዩ ነይሩ። እቶም ገፈጥ መፈጥ መግቢ 
ሓዲጎም፡ መኣዛዊ መግብታት ብምምጋብ፡ 
ክብደት ኣካላቶም ዘጉድሉ ሰባት፡ ብኡ 
መጠን ከኣ ዕድመ ሓንጎሎም ካብ 
ዘቚጸርዎ ዕድመ ብ9 ወርሒ ስለዝንኣሰ፡ 
ጥዕና ሓንጎሎም ከምዝደንፍዐ እዩ ክልለ 
ተኻኢሉ። 
ኣቐዲሙ ኣብ ዝተኻየደ መጽናዕቲ፡ 

ጥዑይ ቅዲ መነባብሮ ምምራሕ፡ 
ዝተመስርሐ መግብን ሽኮራዊ መስተን 
ብብዝሒ ዘይምውሳድን ኣካላዊ 
ምንቅስቓስ ምክያድን፡ ኣብ ምሕላው 
ጥዕና ሓንጎል ሓጋዚ ምዃኑ ይሕበር።

ሕማም ‘ስኪዞፍረንያ’ ብድሙ ክመሓላለፍ ይኽእል’ዩ ተባሂሉ

ኣብ ማህጸን ዘሎ ዕሸል፡ ብዝሰምዖ ድምጺ ከምዝቃነ ተሓቢሩ
ተመራመርቲ ዩኒቨርሲቲ ፓዲዋ - 

ኢጣልያ፡ ኣብ ማህጸን ኣደኡ ዝርከብ 
ዘይተወልደ ናጽላ፡ ዘረባ ኣደ ወይ ካልእ 
ሰብ ብተደጋጋሚ ምስ ዝሰምዕ፡ እቲ ምስ 
ምዝራብ ኮነ ምስማዕ ዝተሓሓዝ ክፋል 
ሓንጎሉ ገና ከይተወልደ ከሎ ክቃነ 
ከምዝጅምር ሓቢሮም።
እቲ መጽናዕቲ፡ ካብ ዝውለዱ ሰሙን 

ኣብ ዘቑጸሩ 33 ናጽላታትን ኣደታቶምን 
ዝተኻየደ እዩ ነይሩ። ኣብ’ቶም ገና 
ከይተወልዱ ከለዉ ድምጺ ኣደኦም 
ብመልክዕ ዘረባ ኮነ ደርፊ ዝሰምዑ ዝነበሩ 
ናጽላታት ድማ፡ ሓንጎሎም ናብ ‘ቋንቋ 
ኣደ’ (mother language) ከምዝቃነ 
ዘመልክት ለውጢ ከምዘርእዩ፡ እቶም 
ተመራመርቲ ገሊጾም። እዚ ምርምር፡ 

ድምጺ ኣብ ምውዳብ ዕማማት ሓንጎል 
ናይ ዘይተወልደ ናጽላ፡ ተራ ከምዘለዎ 
ዘረጋገጸ ናይ መጀመርያ መጽናዕቲ ኮይኑ 
ተመዝጊቡ ኣሎ። 
ኣብ’ቲ መጽናዕታዊ ፈተነ፡ እቶም 

ከይተወልዱ ከለዉ ዘረባ ወላዲቶም 
ዝሰምዑ ዝነበሩ ናጽላታት፡ ምስ ተወልዱ 
ንቋንቋ ኣደ ካብ ካልእ ቋንቋታት ፈልዮም 
ከለልይዎ ከምዝኸኣሉ ክፍለጥ ተኻኢሉ። 
ሓደ ናጽላ ካብ ዝጥነስ ሸውዓተ ወርሒ 
ምስ ዝገብር፡ ካብ ደገ ዝመጽእ ድምጺ 
ክሰምዕ ከምዝኽእል’ዩ ዝሕበር። በዚ ከኣ 
ሰብ ኣብ ማህጸን ወላዲቱ ከሎ ምስማዕን 
ቋንቋ ምልላይን ከምዝጅምር ክረጋግጽ 
ተኻኢሉ ኣሎ። 
ኣብ ካልእ መጽናዕቲ ድማ፡ ኣብ 

ማህጸን ከሎ ሙዚቃ ዝሰምዕ ዝነበረ ናጽላ፡ 
ድሕሪ ምውላዱ ነታ ሙዚቃ ካብ ካልእ 
ሙዚቃታት ፈልዩ ከለልያ ከምዝኽእል 
ተሓቢሩ።

ካብ ማይ ዝተሰርሐ ባትሪ፡ ኣተባባዒ ውጽኢት ይህብ
ስነ-ፍልጠተኛታት፡ ማይ ተጠቒሞም 

ብተደጋጋሚ ኣብ መዓላ ክውዕል ዝኽእል 
ባትሪ ከምዝሰርሑ ሓቢሮም። 
እዚ ድሮ ንሰዓትን ዝተፈላለዩ ንእስ ዝበሉ 

መሳርሒታትን ከንቀሳቕስ ክኢሉ ዘሎ 
ባትሪ፡ ብበብዓይነቱ ቅርጽታት ተሰሪሑ 
ንነዊሕ ሰዓታት ከገልግል ጀሚሩ ምህላዉ፡ 
እቶም ስነ-ፍልጠተኛታት ይሕብሩ።
እዚ ባትሪ፡ ብማይ፡ ጨው፡ ማግነዝዩም 

ወይ ዚንክ እዩ ዝስራሕ። እዞም ጥረ 
ነገራት እዚኣቶም ብዛይካ’ቲ ብቐሊሉ 
ክርከቡ ዝኽእሉ ምዃኖም፡ ዘይከም’ቲ 
ካብ ‘ሊትዩም’ ዝተሰርሐ ባትሪ፡ ኣብ 
ኣከባቢ ሓደጋ ከምዘየውርዱ’ዩ በዞም ስነ-
ፍልጠተኛታት ዝግለጽ። 
እዚ ካብ ማይ ዝተሰርሐ ባትሪ ድማ፡ 

ኣቐዲሙ ዝተሰርሐ’ኳ እንተኾነ፡ ኣብ 
መስርሕ ከሎ ከጋጥሞ ብዝጸንሐ 
ተደጋጋሚ ጸገማት ግን፡ ኣብ ግብሪ 
ክውዕል ኣይከኣለን ጸኒሑ። 
 ካብ ማይ ዝተሰርሐ ባትሪ፡ ኣብ ዝሓጸረ 

እዋን ነቲ ካብ ‘ሊትዩም’ ዝተሰርሐ ባትሪ 
ክትክእ ዝኽእል ኣይኮነን። ብዝካየደሉ ዘሎ 
ቀጻሊ ምዕባለታት ግን፡ ነዚ ንቡር ባትሪ 
ክወዳደሮ ብቕዓት ከምዘለዎ ይግለጽ። 
ካብ ‘ሊትዩም’ ዝተሰርሐ ባትሪ ኣብ 

መዓልታዊ ህይወትና ኣብ እንጥቀመሎም 
መሳርሒታት ማለት ከም ላፕቶፕ፡ 
ተንቀሳቓሲ ሞባይል፡ ናይ ኤለክትሪክ 
ብሽክለታን መኻይንን ይርከብ። እዚ 
ዓይነት ባትሪ ኣብ ዝተጋነነ እዋን 
ተቓጺሉ ሓዊ ብምፍጣር ሓደጋ ከስዕብ 
ከምዝኽእል ይንገር። 
ንብቕዓት እዚ ካብ ማይ ዝተሰርሐ 

ባትሪ ንምፍላጥ ኣብ ዝተኻየደ ፈተነ፡ እዚ 
ዓይነት ባትሪ ን500 ግዜ ብተደጋጋሚ 
ኣብ መዓላ ምስ ዝውዕል፡ እቲ ጸዓት 
ናይ ምዕቃብ ተኽእሎኡ 15 ሚእታዊት 
ጥራይ ከምዝጎድል ተፈሊጡ ኣሎ። 
ኣብ’ዚ ሕጂ እዋን፡ ካብ ማይ ዝተሰርሐ 

ባትሪ፡ ብዝዕቅቦ መጠን ጸዓት ምስ ካብ 
‘ሊትዩም’ ዝተሰርሐ ባተሪ ክወዳደር 

ዝ ኽ እ ል 
ኣ ይ ኮ ነ ን ። 
እንተኾነ፡ ኣብ 
ኣከባብን ቁጠባን 
ብዘለዎ እወታዊ 
ኣበርክቶ ግን፡ 
ብሩህ መጻኢ 
ከምዘለዎ ኣብ’ዚ 
ዓውዲ ዝነጥፉ 
ክ ኢ ላ ታ ት 
የመልክቱ።

ኣውስትራልያውያን ተመራመርቲ፡ 
ቅድሚ ሕጂ ኣብ ዝተኻየዱ 17 
መጽናዕትታት ተመርኲሶም ኣብ 
ዘካየድዎ ትዕዝብታዊ መጽናዕቲ፡ ድሙ 
ዝውንን ሰብ፡ ሕማም ስኪዞፍረንያ 
ከማዕብል ዘለዎ ተኽእሎ ብዕጽፊ ዝለዓለ 
ምዃኑ ገሊጾም።
ሕማም ስኪዞፍረንያ፡ ሓደ ሰብ ስምዒቱን 

ሓሳባቱን ምስ ክዉን ህይወት ከዛምዶ 
ካብ ዘይምኽኣሉ ዝተላዕለ፡ ኣብ ናይ 
ሕልሚ ዓለም ዝጥሕለሉን ካብ ማሕበራዊ 
ህይወት ዝግለለሉን ጸገም ኣእምሮ እዩ። 
ኣብ 1995 ኣብ ዝተኻየደ መጽናዕቲ፡ 
‘ቶክሶፕላዝማ ጋንዲ’ ዝበሃል ኣብ ድሙ 
ዝርከብ ጽግዕተኛ፡ ሕማም ስኪዞፍረንያ 
ከምዘስዕብ እዩ ክሕበር ጸኒሑ። 
‘ቶክሶፕላዝማ ጋንዲ’፡ ብመንከስቲ 

ወይ ቀልቀል በዚ ጽግዕተኛ ዝተለኽፈ 
ድሙ ናብ ሰብ ክሓልፍ ዝኽእል 
ኮይኑ፡ ናብ ማእከላይ መትናዊ ስርዓት 

በሲዑ ብምእታው፡ ነቶም መልእኽቲ 
ዘመሓላልፉ መትናዊ ዋህዮታት ብኣሉታ 
ከምዝጸልዎም’ዩ ክሕበር ጸኒሑ። እንተኾነ፡ 
ዝተፈላለዩ ተመራመርቲ ነዚ ሓሳብ 
ብመጽናዕቲ ኣሰንዮም ክድግፍዎ ከለዉ፡ 
ገለ ድማ ሓቅነት ከምዘይብሉ እዮም 
ዝሕብሩ ዘለዉ። 
ኣብ መወዳእታ እቶም ተመራመርቲ፡ 

ኣብ’ዚ ኣርእስቲ ተወሳኺ መጽናዕቲ 
ምክያድ ኣድላዪ ምዃኑ ድሕሪ ምጥቃስ፡ 
ካብ ድሙ ዘይብሎም ሰባት፡ እቶም 
ዘለዎም፡ እንተስ ብመንከስቲ ድዩ ዋላ 
ቀልቀል ድሙ፡ ሕማም ስኪዞፍረንያ 
ከማዕብሉ ዘለዎም ዕድላት ብዕጽፊ 
ዝለዓለ ምዃኑ እዮም ክድምድሙ 
ክኢሎም ዘለዉ። ንሳቶም ወሲኾም፡ 

ኩሉ ድሙ ዘለዎ 
ሰብ፡ እዚ ሕማም 
የማዕብል ማለት 
ከ ም ዘ ይ ኮ ነ 
ብ ም ን ጻ ር ፡ 
ብህጻናት ዝርአ 
ንድሙ ሓቚፍካ 
ምጽዋትን ኣብ 
ግዜ ድቃስ ምሳኻ 
ሒዝካያ ምድቃስን 
ክውገድ ከምዘለዎ 
ኣዘኻኺሮም።

